
ИЗВРШНО РЕЗИМЕ

Успехот на владините политички активности за ставање крај на детската 
сиромаштија во голема мера зависи од разбирањето на владатана 
сложеноста на детската сиромаштија. Постојат две основни причини. 
Прво, сегашниот еднодимензионален пристап (заснован на приходите) 
не успева да ја долови оваа сложеност поради неговите поедноставени 
претпоставки: тој претпоставува силна врска меѓу приходите и 
благосостојбата и правата на детето и еднакво споделување на ресурсите 
во рамки на домаќинството, и претставува пристап во форма „средство 
за цел“. Второ, детската сиромаштија се разликува од сиромаштијата кај 
возрасните. Имено, децата се повеќе изложени на сиромаштија и доколку 
се заробени во сиромаштија од самото раѓање имаат поголема веројатност 
да останат сиромашни. Освен тоа, децата имаат различни основни 
човекови потреби зависни од пристапот до основната инфраструктура 
и јавните услуги, немаат контрола врз ресурсите на домаќинството и 
не ги делат еднакво благодетите и несреќите на домаќинството. Затоа, 
традиционалниот индиректен пристап (заснован на приходите) за 
мерење на сиромаштијата неодамна беше надополнет со директни 
повеќедимензионални мери што ги земаат предвид разновидните основни 
потреби што ги имаат луѓето и правата што треба да ги уживаат. Иако не 
е совршен, повеќедимензионалниот пристап помага да се објаснат други 
аспекти на сиромаштијата и им овозможува на носителите на политика 
да усвојат соодветна политика и инвестиции за соочување со измерените 
аспекти.

Оваа студија за политиката има цел да ја опише повеќедимензионалноста 
на детската сиромаштија во однос на групи демографски и локациски 
индикатори; и да го произведе првиот индекс на повеќедимензионална 
детска сиромаштија во Северна Македонија и да ја прикаже неговата 
аналитичка вредност и вредноста за политиката. 
Методот на Алкире и Фостер беше употребен во развојот на два индекса за 
повеќедимензионална детска сиромаштија (ИПС) специфични за возраста 
(0-4 години и 5-17 години) преку користење секундарни податоци од 
Повеќеиндикаторското кластерско истражување (МИКС) 2018/2019 година 
за Северна Македонија и за ромските населби во Северна Македонија. 
Детскиот ИПС ги одразува и инциденцијата (процент на сиромашни деца, 
H) и интензитетот на повеќедимензионална сиромаштија (просечен 
број лишувања кај сиромашните, A) и е изразен како производ на двете 
(приспособен процент сиромашни деца, M). Методот е флексибилен 
во дизајнирањето на индексите овозможувајќи различни варијации на 
множеството индикатори, прагови и пондери. Покрај тоа, овозможува 
разложување на податоците по подгрупи и димензии. За да се откријат 
најзастапените лишувања, како и групите деца во Северна Македонија 
што се соочуваат со најголемо лишување, беше спроведена повеќекратна 
анализа на лишувањата, а беше употребена логит и тобит регресивна 
анализа за да се идентификуваат најважните фактори на ризик за 
повеќедимензионалната детска сиромаштија во Северна Македонија.
Секој ИПС специфичен за возраста покажува различни шеми на 
инциденцијата и на интензитетот како што се зголемува границата на 
отсек. При повисоки нивоа на интензитет на повеќедимензионалната 
сиромаштија, помалите деца се соочуваат со поголема инциденција на 
повеќедимензионална сиромаштија, додека постарите деца се склони да 
искусат сиромаштија во многу аспекти. Расчленувањето по групи покажува 
дека: прво, урбаните домаќинства, Ромите, монетарно најсиромашните 
домаќинства или домаќинствата, чијшто носител има пониско ниво 
на образование, заземаат поголем удел во повеќедимензионално 
сиромашните деца; второ, руралната детска сиромаштија бара многу 
поширок пристап што ќе издели неколку димензии, додека урбаната детска 
сиромаштија би можела значително да се намали преку надминувањето 
на лишувањата во поглед на образованието и материјалната состојба; 
трето, нема значајни родови разлики; и четврто, децата Роми, без 
разлика на нивната возраст, се соочуваат со лишувања во голема мера. 
Најмалку секое трето дете Ромче е повеќедимензионално сиромашно. 
Регионалната анализа открива дека четири региони имаат значително 
повисока инциденција на сиромаштија: Југоисточниот, Источниот, 
Скопскиот и Полошкиот, од кои првите два имаат највисока инциденција 
независно од возрасната група на децата. Дополнително, во поглед на 

најважните фактори на ризик, образованието на родителите и на децата 
придонесува значително за намалување на повеќедимензионалната 
детска сиромаштија. Конечно, димензионалното разложување го 
идентификува недостигот од образование и вештини, економските 
тешкотии, недостигот од љубов и нега, домашното насилство и недостигот 
од активности за рекреација како водечки фактори што придонесуваат за 
повеќедимензионалната детска сиромаштија во земјата.
Оваа студија за политиката дава општи и специфични препораки за 
носителите на  политика за подготвување добро дизајнирани и целни 
акции на политика. Генерално, препорачува институционализација на 
мерењето на повеќедимензионалната детска сиромаштија и вградување 
на мерите за сиромаштија во соодветните стратегиски документи, давање 
приоритет на политиката и на плановите за соочување со нееднаквостите и 
за да им се помогне на најранливите деца, и реформирање на образовниот 
систем за да му се овозможи на секое дете да развие соодветни вештини 
во текот на образовниот процес.

1. ВОВЕД

Северна Македонија беше идентификувана како една од земјите што 
се глобални лидери во намалување на сиромаштијата според најновиот 
извештај за повеќедимензионална сиромаштија (United Nations 
Development Programme and Oxford Poverty and Human Development 
Initiative, 2020). Земјата успеа да го намали уделот на населението што 
живее во екстремна сиромаштија од 1,1 процент во 2005 година до 0,2 
процента во 2011 година доживувајќи повеќе од 20 проценти релативно 
годишно намалување на сиромаштијата (Alkire et al. 2020; UNDP and 
OPHI, 2020). Сепак, извештајот покажува дека децата се поизложени на 
сиромаштија и дека искоренувањето на детската сиромаштија напредува 
побавно во споредба со намалувањето на сиромаштијата кај возрасните. 
Достапните податоци ги нагласуваат разликите меѓу сиромаштијата кај 
возрасните и кај децата и диференцијалните причини и ефекти зад нив. 
УНИЦЕФ (2008) открива дека 32,4 проценти од децата живееле под прагот 
на сиромаштија во 2005 година соочувајќи се со лишувања во области како 
што се образованието и здравјето, како и со зголемен детски труд. Во текот 
на годините, стапката на детска сиромаштија во Северна Македонија се 
намали, меѓутоа сѐ уште останува на многу високо ниво. Според најновите 
Лаекенски индикатори од Државниот завод за статистика, стапката на 
детска сиромаштија во Северна Македонија изнесуваше 27,8 проценти 
во 2019 година. Домаќинствата со двајца родители и со три или повеќе 
деца остануваат најизложени на ризик од сиромаштија (45,3 проценти). 

Заедничката анализа за земјата на Обединетите нации за Северна 
Македонија (2020) открива дека децата што живеат во посиромашни 
домаќинства, децата што живеат во големи домаќинства, децата што 
живеат во руралните области, како и децата Роми се изложени на поголем 
ризик да бидат запоставени соочувајќи се со ограничен пристап до 
образование и до здравствени услуги. Ваквите наоди резонираат со 
претходни истражувања за ефективноста на социјалните придонеси во 
намалувањето на монетарната (детска) сиромаштија (на пример World 
Bank, 2018; UNICEF, 2013) и го прошируваат разгледувањето на повеќе 
димензии на сиромаштијата, вклучително и немонетарните аспекти 
на детската сиромаштија. Сепак, повеќекратните аспекти на детската 
сиромаштија не се ригорозно истражени во Северна Македонија, иако има 
изобилство глобална литература за овие прашања (на пример Ferrone and 
Milliano, 2018).
По усвојувањето на Конвенцијата за правата на детето на Обединетите 
нации (КПД ОН), остварен е значителен напредок во мерењето на 
детската сиромаштија. Еднодимензионалниот (монетарен) пристап беше 
надополнет со повеќедимензионален (немонетарен) пристап (на пример, 
Gordon et al. 2003; Roelen and Gassmann 2008). Повеќедимензионалните 
мери нудат потемелно разбирање на детската сиромаштија во смисла 
на изложеност на повеќе лишувања, посложена и флексибилна анализа 
и попрецизна идентификација на деца што се соочуваат со лишување. И 
покрај значајните подобрувања во мерењето, сепак постојат значителни 
разлики не само меѓу еднодимензионалните и повеќедимензионалните 
мери (на пример, Roelen, 2018; Qi and Wu, 2019), туку и во рамките на 
повеќедимензионалниот пристап (на пример, Hjelm et al., 2016). Од 
неодамна, повеќедимензионалниот метод на Алкире и Фостер (Alkire 
and Foster, 2011) во голема мера беше усвоен во мерењето на детската 
сиромаштија (Alkire and Roche, 2011; Roche, 2013; Trani et al., 2013;  García 
and Ritterbusch, 2015; Qi and Wu, 2015; Vaz, 2015; Pinilla-Roncancio and Silva, 
2018; Pinilla-Roncancio et al., 2020) заедно со Повеќекратната анализа 
на преклопувања на лишувањата на УНИЦЕФ (МОДА) (de Neubourg et al., 
2012a).1Двата пристапа имаат одредени предности во мерењето на детската 
сиромаштија во поглед на нивната конципираност и идентификација. Во 
рамки на Западен Балкан, детската сиромаштија беше анализирана во 

1 МОДА концептуално се разликува од методот на Алкире и Фостер (конкретно, Индексот на 
повеќедимензионална сиромаштија – ИПС) поради употребата на индикатори и димензии 
специфични за детето и за возраста (Chzhen and Ferrone, 2017). Меѓутоа, неодамнешната примена 
на ИПС за податоци на ниво на децата покажува можност да се пресмета ИПС со индикатори и 
димензии специфични за детето (на пример, Pinilla-Roncancio et al., 2020) и развивање на ИПС 
специфични за возраста (на пример, Alkire and Roche, 2011). Алтернативно, ИПС за домаќинството 
беше надграден за да ги земе предвид разликите во рамките на домаќинството (видете, Alkire et al., 
2019).

Србија (UNICEF 2015a), Косово (UNICEF, 2015b), Босна и Херцеговина (Chzhen 
and Ferrone, 2017) и во Црна Гора (UNICEF, 2021)2,  меѓутоа недостига слична 
анализа за Северна Македонија.
Сеопфатната цел на оваа студија е да се воспостават цврсти и темелни 
емпириски докази за повеќедимензионалната детска сиромаштија 
во Северна Македонија. Специфичните цели се: i) да се опише 
повеќедимензионалноста на детската сиромаштија во однос на групи 
демографски и локациски индикатори; и ii) да се произведе првиот индекс 
на повеќедимензионална детска сиромаштија во Северна Македонија и да 
се прикажат неговата аналитичка вредност и вредноста за политиката.
Студијата го користи методот на Алкире и Фостер во развојот на 
два индекса на повеќедимензионалната детска сиромаштија (ИПС) 
специфични за возраста (0-4 години и 5-17 години) преку користење 
секундарни податоци од Повеќеиндикаторското кластерско истражување 
(МИКС) 2018/2019 година за Северна Македонија и за ромските населби 
во Северна Македонија.3 Методот е флексибилен во дизајнирањето 
на индексите овозможувајќи различни варијации во множеството 
индикатори, прагови и пондери. Освен тоа, овозможува разложување на 
податоците по подгрупи и димензии. За да се откријат најзастапените 
лишувања, како и групи деца во Северна Македонија што се соочуваат со 
најмногу лишувања, беа спроведени единечни и повеќекратни анализи на 
лишувањата, а беа искористени логит и тобит регресивни анализи за да се 
идентификуваат најважните фактори на ризик за повеќедимензионалната 
детска сиромаштија во Северна Македонија.
Студијата    го    претставува   првиот обид за мерење на  повеќе- 
димензионалната детска сиромаштија во Северна Македонија и ја 
дополнува збирката студии на УНИЦЕФ за повеќедимензионална детска 
сиромаштија во Западен Балкан (UNICEF, 2015a; UNICEF, 2015b; Chzhen 
and Ferrone, 2017; UNICEF, 2021). Дополнително, таа припаѓа на серијата 
студии што го применуваат методот на Алкире и Фостер за осмислување 
детски ИПС (Alkire and Roche, 2011; Roche, 2013; Trani et al., 2013;  García 
and Ritterbusch, 2015; Qi and Wu, 2015; Vaz, 2015; Pinilla-Roncancio and Silva, 
2018; Pinilla-Roncancio et al., 2020). Оваа студија развива два детски ИПС 
специфични за возраста преку консултирање различни извори за да се 
состави листата на димензии (како што се конвенциите за човекови права, 
националното законодавство, националните стратегии / планови

2 МОДА е употребена во сите студии, освен за Србија.
3 МИКС 2018 / 2019 година за Северна Македонија и за ромските населби во Северна Македонија 
опфаќа различни аспекти на благосостојбата на детето вклучувајќи здравје, исхрана, пристап до 
вода и санитарни услови, развој на детето, писменост и образование, заштита на децата и пристап 
до информации, меѓу другото, што го прави многу соодветен за анализата на лишувањата кај децата. 
За повеќе детали, видете тука

и партиципативните процеси) карактеристични за македонскиот 
контекст. Покрај тоа, обезбедува нови докази специфични за земјата 
во поглед на најважните фактори на ризик за повеќедимензионалната 
детска сиромаштија и ги додава на литературата за детерминантите на 
детската сиромаштија (Qi and Wu 2016; Leu et al. 2016; Pinilla-Roncancio and 
Silva 2018; Pinilla-Roncancio et al. 2020; UNICEF 2021). Конечно, студијата 
препорачува општи акции на политика и акции на политика специфични 
за димензиите за носителите на политиката да се соочат со проблемите со 
кои се соочуваат децата и да ја намалат повеќедимензионалната детска 
сиромаштија. 
Студијата е структурирана на следниов начин: секција 2 ги истакнува 
разликите меѓу детската сиромаштија и сиромаштијата кај возрасните, 
како и меѓу еднодимензионалните и повеќедимензионалните мери 
на сиромаштијата и прави преглед на литературата за двигателите на 
повеќедимензионалната детска сиромаштија; секција 3 ги испитува 
составните елементи на повеќедимензионалната детска сиромаштија во 
Северна Македонија и дава единечна анализа на лишувањата; секција 
4 ги прикажува дизајнот и пресметката на детските ИПС специфични за 
возраста и прикажува повеќекратна анализа на лишувањата; секција 5 
нуди заклучни забелешки и препораки за политиката.

2. ДИСКУСИЈА ЗА 
ИСТОРИЈАТОТ

Искоренувањето на сиромаштијата е инкорпорирано во Целите за одржлив 
развој (ЦОР), а развојот на меѓународно споредливи мери би го олеснило 
постигнувањето на целта (Alkire et al. 2017). Затоа традиционалниот 
индиректен пристап (заснован на приходите) за мерење на сиромаштијата 
неодамна беше надополнет со директни повеќедимензионални мери, кои 
ги земаат предвид разновидните основни потреби што ги имаат луѓето 
и правата што треба да ги уживаат (Alkire and Santos, 2014). Иако не е 
совршен, повеќедимензионалниот пристап помага да се објаснат други 
аспекти на сиромаштијата и им овозможува на носителите на политиката 
да усвојат соодветна политика и да спроведат соодветни инвестиции за да 
се соочат со измерените аспекти (Alkire and Sumner, 2013). 
Најновиот извештај за повеќедимензионална сиромаштија изработен 
од Иницијативата за сиромаштија и човечки развој на Оксфорд (ОПХИ) и 
Програмата за развој на Обединетите нации (УНДП) открива цврсти докази 
за широкораспространета сиромаштија. Во земјите во развој, 1,3 милијарда 
луѓе живеат во сиромаштија, а најголемиот дел од нив живеат во земјите 
со среден доход. Една половина од повеќедимензионално сиромашните 
се деца помали од 18 години.  Покрај тоа, една третина од земјите во 
развој не оствариле значително намалување на повеќедимензионалната 

детска сиромаштија (UNDP and OPHI, 2020). Покрај значајниот напредок 
во воспоставување регионални (на пример, Santos and Villatoro, 2018) 
или глобални мери за сиромаштија (на пример, Alkire and Jahan, 2018), 
сложеноста на конструкцијата на сиромаштијата бара одредени 
приспособувања на постојните мери за да се опфатат специфични видови 
сиромаштија, вклучително и детската сиромаштија.

ШТО ЈА ПРАВИ ДЕТСКАТА СИРОМАШТИЈА ПОИНАКВА ОД 
СИРОМАШТИЈАТА КАЈ ВОЗРАСНИТЕ? 
Тргнувајќи од рамката за способност на Сен, Biggeri et al. (2006) 
аргументираат дека децата имаат способности специфични за возраста, 
директно или индиректно ограничени од способностите и одлуките на 
родителите, меѓутоа способностите на децата имаат внатрешна суштинска 
вредност, тие се меѓусебно зависни и го отвораат патот за идниот 
развој.4 Покрај тоа, КПД ОН го става детето во центарот на вниманието 
и дефинира четири општи принципи во линија со благосостојбата на 
детето: недискриминација, најдобриот интерес за детето, опстанок и 
развој и перспективата на детето (Ben-Arieh, 2008). Врз основа на КПД ОН, 
Gordon et al. (2003) ги воспоставиле составните елементи на мерењето 
на повеќедимензионалната детска сиромаштија разликувајќи ја од 
сиромаштијата кај возрасните лица поради неколку причини: прво, децата 
се поизложени на сиромаштија (на пример, Roelen and Gassmann, 2008; 
Qi and Wu, 2019); второ, децата што се заробени во сиромаштија од самото 
раѓање имаат поголема веројатност да останат сиромашни (на пример, 
Roelen and Gassmann, 2008); трето, децата имаат различни основни 
човекови потреби зависни од пристапноста до основната инфраструктура 
и јавните услуги (на пример, Roelen and Gassmann, 2008; Roelen and 
Camfield, 2013; Qi and Wu, 2016); четврто, децата немаат контрола врз 
ресурсите на домаќинството и не ги делат еднакво благодатите и 
несреќите на домаќинството (на пример, Gordon et al. 2003; Roelen and 
Camfield, 2013; Vaz, 2015); конечно, истражувачите треба да употребуваат 
стандардни дефиниции и мери за детската сиромаштија (на пример, Roelen 
and Gassmann, 2008). Според тоа, пристапот за мерење на сиромаштијата 
насочен кон детето станува сè поприсутен со зголемувањето на достапноста 
на податоците (на пример, Leu et al. 2016).

4 Sen (1993) ја дефинира способноста како … способноста на една личност ги одразува 
алтернативните комбинации на функции што лицето може да ги постигне и од кои тој или таа 
може да избере една колекција.  Додека функциите може да се протегаат од основни (на пример, 
соодветна исхрана) до посложени (на пример, социјална вклученост), сиромаштијата би се 
однесувала на одредени основни способности, чијшто сет зависи од контекстот.

ЗОШТО ЕДНОДИМЕНЗИОНАЛНИТЕ (МОНЕТАРНИ) МЕРИ ЗА ДЕТСКАТА 
СИРОМАШТИЈА НЕ СЕ ДОВОЛНИ? 
Еднодимензионалната мера за доходовна сиромаштија ја задржува својата 
популарност поради нејзината едноставност и минималните барања за 
податоци. Идентификацијата на сиромашните се заснова на одредува-
ње праг на доходовна сиромаштија и класификација на домаќинствата 
како сиромашни доколку доходот што им е на располагање се наоѓа под 
прагот. Меѓутоа, доходовниот пристап има неколку пропусти поради 
поедноставените претпоставки врз кои се заснова. Прво, тој претпоставува 
силна врска меѓу доходот и благосостојбата на детето и правата што го 
третираат детето како суверен економски агент и потрошувач (de Neubourg 
et al. 2012b; Trani et al. 2013; Qi and Wu, 2015). Второ, претпоставува еднакво 
споделување на ресурсите во домаќинството што значи дека ресурсите 
на домаќинството се доволни (или не) за покривање на потребите на сите 
членови на домаќинството (Gordon et al. 2003; de Neubourg et al. 2012b; Leu 
et al. 2016). Трето, детската сиромаштија не зависи само од семејниот доход, 
туку и од добрата и услугите, чиишто пазари се ограничени на страната на 
понудата, на пример, пристапот до чиста вода и образование, можеби, не 
се обезбедени од страна на јавните власти (Gordon et al. 2003; de Neubourg 
et al. 2012b). Конечно, доходовниот пристап претставува „средства за цел“ 
што значи дека поседувањето парични ресурси (средства) овозможува 
конверзија во добра и во услуги доволни за покривање на основните 
потреби (цели) (Alkire and Santos, 2014; Roelen, 2017). 
Неодамнешни истражувања го потврдуваат несовпаѓањето меѓу 
еднодимензионалните и повеќедимензионалните мери за детска 
сиромаштија. Roelen (2018) открива дека ова несовпаѓање е значително 
и зависи од грешките при мерењето и од индивидуалистичките и од 
структурните фактори. Покрај тоа, Kim (2019) открива дека постои важно 
преклопување меѓу монетарната и повеќедимензионалната сиромаштија, 
но транзицијата од сиромашно кон несиромашно дете во монетарна 
смисла не мора да значи транзиција во повеќедимензионална смисла. 
Дополнително, Qi and Wu (2019) изнесуваат аргументи дека пристапот на 
децата до основни установи и услуги не е одразен во мерите за доходовна 
сиромаштија. Конечно, Alkire et al. (2020) ја истакнуваат потребата од 
триангулација на монетарни и на немонетарни мери на сиромаштија 
за подобро да се доловат профилите и трендовите на сиромаштија на 
земјите.

КОИ СЕ ПРЕДНОСТИТЕ / ПРОПУСТИТЕ НА ПОВЕЌЕДИМЕНЗИОНАЛНОТО 
МЕРЕЊЕ НА ДЕТСКАТА СИРОМАШТИЈА? 
Досега се развиени три алтернативни видови пристап за мерење на 
повеќедимензионалната детска сиромаштија: пристапот на лишување 
од Бристол (Gordon et al. 2003), методот на Алкире и Фостер (Alkire and 
Foster, 2011) и Повеќекратна анализа на преклопувања на лишувањата – 
МОДА (УНИЦЕФ).5 Иако секој следен метод дава различни подобрувања 
во сфаќањето на детската сиромаштија, тие споделуваат заеднички 
предности. Прво, ја препознаваат повеќедимензионалноста на детската 
сиромаштија и даваат едноставно прикажување во различни димензии 
(Roelen and Gassmann, 2008). Второ, би можеле лесно да се приспособат 
со повеќе или со помалку димензии во зависност од достапноста на 
податоците (Roelen and Gassmann, 2008), притоа сѐ уште оставајќи простор 
за поголем консензус (García and Ritterbusch, 2015). Трето, би можеле да 
обезбедат споредливост на детската сиромаштија меѓу земјите (García 
and Ritterbusch, 2015). Конечно, нудат можности за анализирање на 
преклопувањата на лишувањата и идентификување на најсиромашните 
од сиромашните (Roelen and Gassmann, 2008; Pinilla-Roncancio and Silva, 
2018). И покрај нивните позитивни страни, повеќедимензионалните мери 
имаат одредени пропусти. Прво, избраните димензии одразуваат сложен 
концепт на благосостојба и способности, а процесот на вклучување на 
димензиите и на индикаторите е нормативен и субјективен создавајќи 
можности за погрешно толкување (Roelen, 2017). Второ, бидејќи се 
потпираат на анкети, ограничувањата на податоците може да го ограничат 
вклучувањето одредени ранливи групи, може да ја ограничат длабинската 
анализа на преклопувањата на лишувањата и може да предизвикаат 
пристрасна анализа на лишувањата поради постоењето димензии на 
сиромаштија специфични за возраста, кои не се достапни за сите возрасни 
групи деца (Roelen and Gassmann, 2008). 
Кои фактори на ризик се водечки за повеќедимензионалната детска 
сиромаштија? Неодамнешниот развој на мери за повеќедимензионална 
сиромаштија го олесни истражувањето на детерминантите на 
повеќедимензионалната сиромаштија (на пример, Chen et al. 2019), 
меѓутоа само неколку студии ги имаат испитано двигателите на 
повеќедимензионалната детска сиромаштија. На пример, Qi and Wu 
(2016) откриваат дека лишувањата кај децата во Кина во голема мера 
зависат од институционалните и структурните фактори. Од друга страна, 
Leu et al. (2016) покажуваат дека во Тајван лишувањата кај децата и 
социјалната исклученост се водени од семејните карактеристики и од 
економската состојба. Згора на тоа, Pinilla-Roncancio and Silva (2018) 
5 Qi and Wu (2019) даваат кратка историја на развојот на повеќедимензионални мери на детската 
сиромаштија.

откриваат дека индивидуалистичките фактори на децата како што се 
полот и попреченостите играат клучна улога, покрај карактеристиките 
на домаќинството, во зголемување на веројатноста да се биде 
повеќедимензионално соочен со лишувања во Ангола. За разлика од 
тоа, Pinilla-Roncancio et al. (2020) изнесуваат аргументи дека лишувањата 
на родителите во голема мера влијаат врз лишувањата кај децата во 
Колумбија. Конечно, УНИЦЕФ (2021) открива дека нивото на образование и 
полот на носителот на домаќинството ја одредуваат детската сиромаштија 
во Црна Гора. Очигледно, ограничувањата на податоците и споредливоста 
на повеќедимензионалните мери го ограничуваат истражувањето за 
детерминантите на повеќедимензионалната детска сиромаштија на 
одделни национални студии. И покрај недостигот од систематски докази 
(меѓу земјите), претходната литература идентификува дека детската 
сиромаштија е одредена не само од карактеристиките специфични за 
децата и за родителите, туку и од карактеристиките на околината. Така, 
истакнатоста на одредени структурни и индивидуалистички фактори 
(поврзани со децата и со родителите) би биле информативни за донесува-
ње целни одлуки за политиката.

3. ЕДИНЕЧНА АНАЛИЗА НА 
ЛИШУВАЊАТА

3.1. ИДЕНТИФИКУВАЊЕ НА ДИМЕНЗИИТЕ И НА 
ИНДИКАТОРИТЕ
Изборот на димензии и на индикатори е суштинската фаза во мерењето 
на повеќедимензионалната детска сиромаштија. Се заснова на целта 
на мерата, просторот за мерење и единицата на анализа (Santos, 2019). 
Покрај тоа, избраните димензии и индикатори за мерење на националната 
сиромаштија треба да одразуваат поширок консензус и приоритети 
специфични за земјата. Затоа, истражувачите консултираат различни 
извори за да ја состават листата на димензии како што се конвенциите за 
човекови права, националните законодавства, националните стратегии 
/ планови, партиципативните процеси или гледиштата на експертите 
(Santos, 2019). Оваа студија има цел да изгради сеопфатна мера за 
повеќедимензионалната детска сиромаштија инкорпорирајќи проширена 
листа на домени што се засноваат на поширок консензус и кои може да се 
припишат на македонскиот контекст. 
Идентификувањето на димензиите што уживаат општо прифаќање 
првенствено се засноваше на осврнување на соодветната литература. 
Димензиите на пристапот на лишување од Бристол доминантно се 
користат во литературата за повеќедимензионална детска сиромаштија 

(на пример, Alkire and Roche, 2011; Roche, 2013; García and Ritterbusch, 2015; 
Qi and Wu, 2015; Qi and Wu, 2016; Qi and Wu, 2019; UNICEF, 2021). Gordon et 
al. (2003) го креираа пристапот на лишување од Бристол потпирајќи се на 
основните права на децата (артикулирани во Конвенцијата за правата на 
детето на Обединетите нации (КПД)). Пристапот вклучува седум димензии: 
храна, безбедна вода за пиење, санитарни јазли, здравје, засолниште, 
образование и информации. Иако степенот на лишување во овие димензии 
– кои ги покриваат основните потреби на децата – може да се протега од 
благ до сериозен, таквите потреби се динамични и треба да се дополнат со 
други домени за да ги одразуваат и тековните приоритети на децата.
Дополнително, за да се земе предвид националниот контекст во поглед на 
детската сиромаштија, беа земени предвид националното законодавство 
и националните стратегии / планови што се однесуваат на правата на 
децата, како и претходната квалитативна студија насочена кон децата што 
се фокусира на македонските деца. Табела 1 ги резимира консултираните 
извори и опфатените димензии. УНИЦЕФ (2008) дава критички осврт 
на националното законодавство во Северна Македонија во поглед на 
правата на децата. Законот за заштита на децата се однесува на негата 
и на воспитувањето на децата од предучилишна возраст преку одмор и 
рекреација (рекреација) и други прашања на заштита, како и забрана на 
каква било злоупотреба на децата (безбедност). Слично на тоа, Законот 
за семејството забранува секаков вид насилство меѓу членовите на 
семејството (безбедност), а Законот за социјална заштита ја регулира 
обврската на државата да обезбедува социјална грижа и заштита, особено 
за социјално исклучените групи (социјална исклученост). Детскиот труд 
(слобода од експлоатација) е забранет според Уставот и Законот за 
работни односи. Законите за заштита на децата и за основно образование 
обезбедуваат законодавна рамка за еднаков пристап до образование за 
сите деца во земјата (образование). Конечно, според Законот за здравствено 
осигурување, здравствената заштита на децата се заснова на покритието 
за здравствена заштита на нивните родители (здравје). И покрај широкиот 
опфат на прашања поврзани со децата во националното законодавство, 
УНИЦЕФ (2008) заклучува дека нивното спроведување е проблематично.

Табела 1: Димензии и извори

Димензии

Конвенцијата 
за правата 

на детето на 
Обединетите 

нации (Gordon 
et al 2003)

Национално 
законодавство 
(UNICEF, 2008)

Национални 
стратегии / 

планови

Партиципативни 
процеси (UNICEF, 

2008)

Храна / Исхрана

О
гр

ан
ич

ув
ањ

а 
на

 п
од

ат
оц

ит
е 

и 
на

 с
та

ти
ст

ич
ка

 в
ал

ид
но

стВода

Санитарни услови

Здравје

Засолниште / Домување

Образование

Информации

Основни социјални 
услуги
Љубов и нега

Безбедност

Социјална исклученост

Слобода од 
експлоатација
Рекреација

Материјална состојба
Забелешка: Национално законодавство: Закон за заштита на децата, Закон за семејството, 
Закон за работни односи, Закон за социјална заштита, Закон за основно образование, Закон 
за здравствено осигурување; Национални стратегии / планови: Национална стратегија 
за млади 2016-2025 година, Национална стратегија за намалување на сиромаштијата 
и социјалната исклученост 2010-2020 година, Национална стратегија за превенција и 
заштита на децата од насилство (2020-2025) и нејзин Акциски план (2020-2022), Стратешки 
план 2021-2023 година (Министерство за труд и социјална политика).

Правата на децата се опфатени во неколку национални стратегии и 
планови. Националната стратегија (2020-2025) и Акцискиот план (2020-
2022) за превенција и заштита на децата од насилство (Министерство 
за труд и социјална политика, 2019) предвидуваат антидискриминација 
и учество за секое дете (социјална исклученост), заштита од насилство 
(безбедност) и слобода од експлоатација. Исто така, Националната 
стратегија за намалување на сиромаштијата и социјалната исклученост 
2010-2020 година (Министерство за труд и социјална политика, 2013) и 
Националната стратегија за млади 2016-2025 година (Агенција за млади 
и спорт, 2016) промовираат социјална вклученост на младите (социјална 
исклученост) и еднаков пристап до образование и здравствена заштита за 
секое дете (образование и здравје). Понатаму, покрај претходните домени, 
Стратешкиот план на Министерството за труд и социјална политика 2021-

2023 година (Министерство за труд и социјална политика, 2020) обезбедува 
годишен одмор за децата изложени на социјален ризик (рекреација). 
Конечно, УНИЦЕФ (2008) ги испита перцепциите на македонските деца 
за сиромаштијата и откри дека децата чувствуваат дека се соочуваат со 
лишување доколку им недостигаат храна, пари, облека (материјална 
состојба), дом (засолниште), книги (информации), школување (образование), 
велосипед (материјална состојба), компјутер (информации) и топка за 
фудбал (материјална состојба). Децата споделуваат слични чувства 
и кога се социјално исклучени (социјална исклученост). Семејството и 
пријателството (љубов и нега) и грижата за здравјето (здравје) добија висок 
приоритет кај македонските деца, додека училиштето (образование), 
материјалната благосостојба (материјална состојба), игрите и играњето 
(рекреација) и други прашања се важни за нивната перцепција за среќа. 

3.2. ОПИС НА ПОВЕЌЕДИМЕНЗИОНАЛНОСТА НА 
ДЕТСКАТА СИРОМАШТИЈА
По идентификувањето на соодветните димензии за македонскиот 
контекст, оваа студија го користи МИКС на УНИЦЕФ 2018-2019 година за 
Северна Македонија и за ромските населби во Северна Македонија со цел 
да се изработат индикатори за мерење на лишувањето кај децата во секоја 
од димензиите. МИКС 2018-2019 година овозможува да се измерат сите 
разгледани димензии во табела 1, со исклучок на социјалната исклученост 
за која не можеше да се изработи соодветна мера од достапните податоци. 
Опфатените димензии вклучуваат: исхрана, вода и санитарни услови,  
здравје, домување (засолниште), образование, информации, основни социјални 
услуги, љубов и нега, безбедност, слобода од експлоатација, рекреација 
и материјална состојба. И покрај широкиот опфат, некои димензии / 
индикатори се специфични за одредени возрасни групи кај децата и се 
ограничени од достапноста на податоците. Во оваа секција, индикаторите 
се изведени во секоја димензија и е пресметан необработениот 
процент сиромашни деца за секој индикатор. При пресметувањето на 
необработените проценти сиромашни деца, податоците беа пондерирани 
со индивидуалните пондери на примерокот на МИКС користејќи го 
следново правило: ако индикаторот се однесува на возрасната група 
од 0 до 59 месеци (или во опсегот), тогаш пондерите се приспособени 
за домаќинствата со деца помали од 5 години; доколку индикаторот се 
однесува на возрасната група од 5 до 17 години (или во опсегот), тогаш 
пондерите се приспособени за домаќинствата со деца на возраст меѓу 5 и 
17 години; а доколку индикаторот се однесува на возрасната група од 0 до 
17 години (или во опсегот) тогаш се употребени индивидуалните пондери 
на примерокот на МИКС. За да се анализира дистрибуцијата на секое 

лишување низ различни групи, беа разгледани неколку групирања во 
поглед на урбана / рурална локација, пол, етничка припадност,6  квинтил 
на индексот на богатство, образование на носителот на домаќинството и 
број на деца во домаќинството.   

3.2.1. Исхрана
Партиципативните студии покажуваат дека проблемите со храната се 
на прво место на листата на приоритети за децата што се соочуваат со 
сиромаштија и се значително поврзани со ултрасиромаштија (на пример, 
Roelen and Camfield, 2013). Недоволната исхранетост не произлегува 
само од недоволното примање храна, туку и од лошиот квалитет на 
храната, слабата разновидност во исхраната и фреквенцијата на хранење. 
Индивидуалните преференции во исхраната играат важна улога во 
обликувањето на консумирањето храна за постарите деца (UNICEF, 
2021), а ограничена улога за доенчињата и за многу малите деца. Оттука, 
ограничениот пристап до храна кај помалите деца треба подобро да го 
опфати лишувањето кај децата. За да се измери лишувањето кај децата 
во поглед на храната, се користат три индикатори соодветни за одделни 
возрасни групи кај децата: (1) Дете на возраст до 5 месеци не се дои; (2) 
Дете на возраст до 23 месеци никогаш не било доено или јадело помалку 
од 4 видови храна од вкупно 147 или јадело цврста или полуцврста храна 
помалку од трипати на ден / ноќе; (3) Дете на возраст до 59 месеци е 
повеќе од две стандардни девијации под меѓународната референтна 
популација за заостанување во растот (висина за возраста), исцрпеност 
(тежина за висината), или недоволна тежина (тежина за возраста) според 
Референтната студија за растот на децата на СЗО.

6 Претпоставуваме дека етничката припадност на детето одговара на етничката припадност на 
носителот на домаќинството.
7 14 видови храна вклучуваат: збогатена храна за бебиња (гербер, херо, церелак, нестум итн.); жито; 
тиква, моркови, тиквичка итн. што внатре се жолти или портокалови; бели компири, бели слатки 
компири, маниока, касава итн. која било друга храна; зелен лиснат зеленчук; зрели манга, папаја 
итн. кое било друго овошје богато со витамин А; друго овошје и зеленчук; месо од црн дроб, бубрези, 
срце или други органи; месо како што е говедско, свинско, јагнешко, козјо, пилешко, паткино; јајца; 
свежа и сушена риба или школки; грав, грашок, леќа или јатки или која било храна направена од нив; 
сирење или друга храна направена од млеко; друга цврста, полуцврста или мека храна.

Графикон 1: Необработен процент сиромашни деца: доење, 
фреквенција и разновидност на исхраната и недоволна исхранетост 
(заостанување во растот, исцрпеност или недоволна тежина)

 Извор: Пресметки на авторите врз основа на МИКС 2018-2019 година

Графикон 1 го покажува необработениот процент сиромашни деца за 
избраните индикатори што ги прикажува лишувањата во поглед на 
исхраната. Во поглед на исхраната на доенчињата, 21,04 проценти од 
доенчињата на возраст кога треба да се дојат, не се дојат. Отсуството на 
доење е поголемо кај руралните домаќинства (26,73 проценти), Албанците 
(39,18 проценти) и домаќинствата со повеќе од две деца (21,7 проценти). 
Дополнително, малку доените дечиња се дел од сиромашните семејства 
што, главно, спаѓаат во најсиромашните (23,3 проценти) и вториот квинтил 
на индексот на богатство (45,2 проценти) или семејствата, чијшто носител 
има завршено основно (28,6 проценти) или средно образование (21 
процент). Процентот на слабо нахранети деца изнесува 43,21 без значајна 
варијација меѓу урбаните и руралните домаќинства. Слабата фреквенција 
и разновидност во исхраната е распространета кај момчињата, етникумите 
различни од македонскиот, најсиромашните и кај семејствата со повеќе 
од две деца, но без големи разлики меѓу групите во секоја класификација. 
Конечно, слични шеми се развиваат во последниот индикатор со што се 
истакнува недоволната исхранетост како антропометриски неуспех под 
две стандардни девијации од референтната популација. 10,64 проценти 
од децата на возраст до 5 години се со недоволна тежина, со заостанат 
раст или исцрпени. Процентот се искачува до 16,83 кај децата Роми. Во 
најсиромашните семејства (13,18 проценти), семејствата, чиишто носители 
имаат пониско ниво на образование (12 проценти) и семејствата со повеќе 

од две деца (14 проценти) има поголем број деца со недоволна тежина, со 
заостанат раст или исцрпени деца.8  Да резимираме, недоволното хранење 
и лошата практика во исхраната се јавуваат како важно прашање во поглед 
на детската сиромаштија во Северна Македонија и опфаќаат значителен 
процент деца, особено кога станува збор за етничките малцинства, 
најсиромашните семејства и семејствата со повеќе од две деца. 

3.2.2. Вода и санитарни услови
Водата и санитарните јазли се тесно поврзани со здравјето на децата и со 
состојбата на недоволна исхранетост (Gordon et al. 2003). Лошите снитарни 
услови и небезбедните извори на вода може да предизвикаат сериозни 
детски болести. Дополнително, поголемата оддалеченост од вода и од 
санитарни јазли го влошуваат квалитетот на животните услови на децата 
имајќи предвид дека децата често помагаат при собирање и носење вода. 
Колку што е поголема оддалеченоста од изворот, толку е поограничено 
количеството вода за собирање и носење. За да се опфатат лишувањата во 
поглед на водата и на санитарните услови, употребени се два индикатора 
изградени од податоците на ниво на домаќинство: (1) Детето живее во 
домаќинство што има пристап до следниве видови тоалети: казанче за 
тоалет со јама / отворен одвод / некаде на друго место; тоалет со јама; 
тоалет со компост; кофа; висечки тоалет; нема објект / грмушка / поле; 
друго, или тоалетот се споделува; (2) Детето живее во домаќинство, чијшто 
главен извор на вода за пиење е незаштитен ископан бунар, незаштитен 
извор, дождовница, камион-цистерна, количка со мал резервоар или 
површинска вода; или чијшто извор на вода е оддалечен повеќе од 30 
минути.

8 Детска исцрпеност се однесува на дете што е премногу слабо за неговата или нејзината висина.

Графикон 2: Необработен процент сиромашни деца: неподобрени 
санитарни услови и неподобрен извор на вода за пиење

Извор: Пресметки на авторите врз основа на МИКС 2018-2019 година

Процентот на деца што живеат во домаќинства што се соочени со лишување 
во димензијата вода и санитарни услови е прикажан на графикон 2. 8,47 
проценти од децата живеат во домаќинства со лоши санитарни јазли. 
Неподобрените санитарни услови се повеќе присутни кај руралните (18,41 
проценти) и кај најсиромашните домаќинства (27,59 проценти). Исто така, 
Ромите (14 проценти) и групата други етнички заедници (17,65 проценти) 
несразмерно користат лоши санитарни јазли. Вредноста на вториот 
индикатор на лишување во оваа категорија прикажува попозитивна 
состојба во поглед на детската сиромаштија. Процентот на деца што 
се изложени на неподобрен извор на вода за пиење изнесува само 
1,77. Иако лишувањето во поглед на водата е на прилично ниско ниво, 
необработениот процент сиромашни деца достигнува 3,75 проценти, 
4,94 проценти, 5,44 проценти и 4,48 проценти кај руралните, албанските 
и кај сиромашните домаќинства (најсиромашниот квинтил на индексот 
на богатство) и кај домаќинствата со повеќе од две деца, соодветно. Како 
заклучок, лошите санитарни јазли се чини дека придонесуваат повеќе 
во лишувањето на децата во споредба со лошите капацитети за вода за 
пиење. Постојат значителни разлики во рамки на категориите вода и 
санитарни услови, при што лишувањата во поглед на водата и санитарните 
услови особено преовладуваат кај руралните домаќинства, етничките 
малцинства и поголемите домаќинства. 

3.2.3. Здравје
Медицинската нега се восприема како многу важна за децата заедно со 
домувањето и со облеката (на пример, Leu et al. 2016). Раната здравствена 
заштита на децата е важна за намалување на детскиот морбидитет 
и за поддршка на идниот детски развој. Недостигот од свесност кај 
родителите за важноста на навремената вакцинација може значително да 
го изложи здравјето на децата на разни опасни болести. УНИЦЕФ (2021) 
ја истакнува колебливоста на родителите кон вакцинацијата на децата во 
Црна Гора поради потенцијални несакани ефекти – и покрај значително 
ниската веројатност за нивна појава. Дополнително, административните 
процедури и документацијата може да го ограничат пристапот до 
здравствени услуги за домаќинствата. За да се измерат лишувањата во 
поглед на здравјето кај децата во Северна Македонија, беа пресметани два 
индикатора: (1) Одложена вакцинација на децата, барем еднаш, за повеќе 
од 12 месеци според распоредот за имунизација за 2019 година; 9 (2) Детето 
нема здравствено осигурување. 

Графикон 3: Необработен процент сиромашни деца: колебливост 
спрема имунизација и отсуство на здравствено осигурување
 

Извор: Пресметки на авторите врз основа на МИКС 2018-2019 години

9 Вакцини што се земени предвид: вакцина Bacillus Calmette–Guérin (bcg), вакцини против хепатит 
Б (hepb 1, hepb 2, hepb 3), инактивирани вакцини против детска парализа (ipv 1, ipv 2, ipv 3, ipv 4), 
вакцини против дифтерија, тетанус, и голема кашлица (dtp 1, dtp 2, dtp 3, dtp 4), вакцини против 
хемофилус инфлуенција тип Б (hib 1, hib 2, hib 3, hib 4), и вакцина против мали сипаници, заушки и 
црвенка - рубеола (mrp).

Графикон 3 ги прикажува лишувањата во поглед на здравјето кај децата 
според истите поделби. Колебливоста на родителите спрема имунизација-
та е на прилично високо ниво од 7,89 проценти за возрасната група од 0 до 
35 месеци, со оглед на тоа што имунизацијата е задолжителна во согласност 
со закон. Изненадувачки, одложувањето на вакцинацијата кај децата 
преовладува кај урбаните домаќинства (12,06 проценти), најбогатите 
домаќинства (34,67 проценти) и домаќинствата, чијшто носител има 
повисоко ниво на образование (17,08 проценти). Интересно, кај Ромите 
и групата други етнички заедници нема одложување на вакцинацијата 
кај децата, додека македонските и албанските деца примиле одложена 
имунизација кај 11,3 проценти и 9,37 проценти од случаите, соодветно. 
Во поглед на покритието за здравствено осигурување, 5,41 проценти од 
децата немаат здравствено осигурување. 9,66 проценти од децата кај 
албанската и кај групата други етнички заедници, 8,04 проценти од децата 
во руралните домаќинства и 12,49 проценти од децата во најсиромашните 
домаќинства немаат покритие за здравствено осигурување. 
Пониското ниво на образование на носителите на домаќинствата и 
поголемата големина на домаќинствата придонесуваат за лишување во 
поглед на здравјето кај децата во Северна Македонија. Да резимираме, 
забележани се контрадикторни шеми во однос на овие два индикатора. 
Колебливоста спрема имунизацијата е поприсутна кај високообразованите, 
урбаните и побогатите домаќинства – што би можело да биде производ 
на недоволно информации обезбедени директно од давателите на 
здравствени услуги или изобилство на дезинформации во медиумите. 
УНИЦЕФ (2021) открива дека сомнежите на родителите за безбедноста на 
вакцините во Црна Гора произлегуваат од измамнички информации, кои, 
главно, доаѓаат од медиумите, а не од давателите на здравствени услуги. 
Од друга страна, најсиромашните, Албанците и групата други етникуми, 
руралните, помалку образованите и поголемите домаќинства немаат 
соодветно покритие за здравствено осигурување. Иако е нерамномерно 
дисперзирано, лишувањето во поглед на покритието за здравствено 
осигурување е на ниско ниво поради универзалното здравствено 
осигурување во Северна Македонија.

3.2.4. Домување (Засолниште)
Пренаселените и слабо изградените живеалишта претставуваат закана 
за здравјето и за безбедноста на возрасните и на децата. Споделувањето 
на собата со премногу луѓе го зголемува ризикот од пренос на болести, 
покрај тоа што влијае на нивото на стрес и на менталното здравје на тие 
што живеат во пренаселени места (Gordon et al. 2003). Дополнително, 
недостигот од приватност ја влошува животната средина во пренаселените 
домаќинства. Понатаму, лошиот квалитет на живеалиштето го зголемува 
ризикот од несреќи и повреди на членовите на домаќинството. За да се 
измерат лишувањата во поглед на домувањето, се користат два индикатора 
изградени од податоците на ниво на домаќинство: (1) Пренаселеност – 
детето живее во домаќинство што во просек има повеќе од три лица по 
соба; (2) Квалитет на живеалиштето - детето живее во живеалиште со 
земјен / песочен под, или под од кравји измет или дрвени штици, или 
нема покрив или покривот е направен од слама, трева или камени плочи / 
лист камен, или нема ѕидови или ѕидовите се направени од трска / стебла, 
песок или камен со кал.

Графикон 4: Необработен процент сиромашни деца: пренаселеност и 
лош квалитет на живеалиштето 
 
 

Извор: Пресметки на авторите врз основа на МИКС 2018-2019 година

Лишувањата во поглед на домувањето кај децата се прикажани на 
графикон 4. Процентот на деца што живеат во пренаселени домаќинства 
изнесува 12,79. Иако тој процент е поголем кај руралните домаќинства, 
15,27 проценти, значителен процент од децата живеат во пренаселени 
живеалишта и во урбаните средини (11,21 процент). Секое четврто дете 
Ромче и секое петто дете Албанче живее во пренаселено домаќинство. 

Пренаселените домаќинства се високо застапени во најсиромашните 
домаќинства (32,3 проценти) и во домаќинствата со повеќе деца (29,6 
проценти), како и во домаќинствата, чијшто носител има пониско ниво на 
образование (23,4 проценти). Во поглед на квалитетот на живеалиштето, 
лишувањето кај децата е помалку сериозно и влијае на 4,36 проценти од 
децата. Нема значителни разлики меѓу децата од урбаните и од руралните 
средини, како и меѓу момчињата и девојчињата, но процентот на деца 
што живеат во живеалишта со лош квалитет е повисок кај Албанците 
(6,2 проценти), Македонците (3,8 проценти) и кај групата други етнички 
заедници (5,35 проценти). Квинтилот на индексот на богатство и 
образованието на носителот на домаќинството се важни детерминанти 
на лишувањето во поглед на домувањето кај децата.

3.2.5. Образование
Степенот на завршено образование го обликува идниот развој на детето и 
го отвора патот за надминување на сиромаштијата не само за детето, туку 
и за целото домаќинство. Спротивно од тоа, слабиот пристап на детето 
до образование и слабите образовни карактеристики ја зголемуваат 
веројатноста дека детето ќе остане во маѓепсан циклус образование – 
сиромаштија. Лишувањето во поглед на образованието може да се одрази 
од два аспекта: прво, детето може да нема пристап или неопходни услови 
за школување и второ, дури и ако има пристап до образование, детето може 
да покажува слаби резултати и да здобие ограничени вештини за идниот 
развој. За да се измери првото, воведени се два индикатора: (1) Дете на 
задолжителна училишна возраст не посетува училиште, и (2) Детето нема 
книги дома; додека за да се измери второто, дизајнирани се два други 
индикатора: (3) Вештини за читање и математика – детето пропуштило 
/ неправилно прочитало повеќе од 10 проценти од презентираните 
зборови или направило повеќе од две грешки во секоја група задачи: 
препознавање симболи (шест задачи), споредување броеви (пет задачи), 
додавање броеви (пет задачи), подредување (пет задачи), и (4) Детето 
заостанува две или повеќе години во однос на одделението соодветно на 
возраста.

Графикон 5: Необработен процент сиромашни деца: непосетување 
училиште и немање книги дома 
 
 

Извор: Пресметки на авторите врз основа на МИКС 2018-2019 година

Графикон 5 ги прикажува необработените проценти сиромашни деца што 
не посетуваат училиште и кои немаат книги дома. 4,74 проценти од децата 
на задолжителна училишна возраст не посетуваат училиште во Северна 
Македонија. Изненадувачки, процентот се искачува на 6,88 кога фокусот е 
ставен само на урбаните средини, додека за руралните средини изнесува 
1,35 проценти. Покрај тоа, процентот на децата Роми што не посетуваат 
училиште изнесува алармантни 38,45. Децата што не одат на училиште, 
главно, доаѓаат од домаќинства со повеќе од две деца и чијшто носител е 
возрасно лице што има завршено само основно ниво на образование. Од 
друга страна, 36,44 проценти од децата немаат книги дома. Една половина 
од руралните деца и една четвртина од урбаните деца се соочуваат со 
овој проблем. Покрај децата Роми (71,97 процент), децата Албанци (56,19 
проценти) и децата од групата други етнички заедници (44,61 проценти), 
исто така, се соочуваат со лишување според овој индикатор. Економскиот 
статус на домаќинството, образовното ниво на неговиот носител и 
големината на домаќинството се поврзани со поседувањето книги дома. 

Графикон 6: Необработен процент сиромашни деца: слаби вештини 
за читање и математика и одделение според возраста 
 
 

Извор: Пресметки на авторите врз основа на МИКС 2018-2019 година

Графикон 6 се однесува на индикаторите за образование поврзани со 
вештините. Уделот на деца што имаат слаби вештини за читање или 
математика изнесува 13,52 проценти без значајни разлики според полот 
и според тоа дали живеат во урбана / рурална населба. Повеќе од една 
половина од децата Роми имаат проблеми во читањето и со математиката. 
Исто така, децата со слаби вештини спаѓаат во домаќинствата во првиот 
и во четвртиот квинтил на индексот на богатството што укажува на тоа 
дека богатството не е секогаш причина за подобри образовни вештини. 
Многу ниски бројки се забележани кај последниот индикатор. Само 0,43 
проценти од децата заостануваат во запишувањето одделение соодветно 
на возраста. 10  Додека процентот е низок, лишувањето од овој вид е типично 
за руралните средини (0,76 проценти) и за децата Роми (1,36 проценти). 
Слично на тоа, економскиот статус на домаќинството, образовното ниво 
на носителот и големината на домаќинството влијаат врз образовните 
карактеристики на детето. Да резимираме, анализата го истакнува 
високото ниво на лишување во поглед на образованието кај ромското 
население според сите разгледани индикатори. Богатството, образовното 
ниво на носителот на домаќинството и големината на домаќинството 
значително влијаат врз лишувањето во поглед на образованието. 

10 Едно објаснување за овој резултат би можело да биде политиката да се избегне повторување на 
одделението за ученици од прво до петто одделение. Учениците што заостануваат во запишување 
одделение соодветно на возраста, вообичаено се деца со попречености или деца што се запишуваат 
на училиште по возраста за запишување.

3.2.6. Информации
Ограничениот пристап на децата до информатичката технологија се 
јавува како главна пречка за спроведување на неодамнешните училишни 
реформи насочени кон дигитализација. За да ги искористат придобивките 
од поефикасно е-учење, децата треба да имаат основни услови како што се 
мобилен телефон, компјутер или таблет и пристап до интернет. 11 Бидејќи 
нема прашања што ги засегаат децата во МИКС 2018-2019 година во поглед 
на димензијата информации, дефинирани се два индикатора врз основа 
на податоци на ниво на домаќинство: (1) Детето живее во домаќинство 
што нема мобилен телефон / компјутер / таблет, и (2) Детето живее во 
домаќинство што нема пристап до интернет.

Графикон 7: Необработен процент сиромашни деца: нема мобилен 
телефон / компјутер / таблет и нема пристап до интернет
 
 

Извор: Пресметки на авторите врз основа на МИКС 2018-2019 година

Графикон 7 покажува ниско ниво на лишување во однос на првиот 
индикатор. Имено, само 0,39 проценти од децата живеат во домаќинства 
без мобилен телефон, компјутер или таблет. Ромите (1,3 проценти) и 
групата други малцинства (2,45 проценти) имаат поголема веројатност 
да страдаат во овој поглед. Покрај тоа, оваа карактеристика е типична за 
најсиромашните домаќинства и за домаќинствата со повеќе од две деца, 
како и за тие, чијшто носител има пониско ниво на образование. 

11 Иако е возможно да се добие пристап до образовни ресурси на интернет или да се присуствува 
на настава на интернет преку паметните телефони, оваа информациска технологија е помалку од 
идеална за е-учење.

Загрижувачка е состојбата кога станува збор за пристапот на децата до 
интернет. 7,93 проценти од децата живеат во домаќинства без пристап 
до интернет, без значителни разлики поврзани со живеењето во урбана / 
рурална средина и полот. Процентот е на слично ниво кај Албанците и кај 
групата други етнички заедници (10 проценти), освен за децата Роми, каде 
што во овој поглед лишувањето е кај 27 проценти. Движејќи се нагоре по 
скалата на индексот на богатство од сиромашни кон богати, лишувањето 
во поглед на интернетот претставува сè помал проблем, меѓутоа 30,3 
проценти од најсиромашните домаќинства немаат пристап до интернет. 
Како заклучок, пристапот до информации за децата, во просек, е прилично 
добар, но не е рамномерен, со оглед на тоа што одреден број домаќинства 
со специфични социо-економски карактеристики сè уште остануваат 
одвоени.

3.2.7. Други социјални услуги12

Пристапот до образование во раното детство е од најголема важност за 
раниот детски развој. Јавните инвестиции во образованието во раното 
детство се во голема мера занемарени во соседните земји во регионот на 
Западен Балкан (UNICEF, 2015b). Првичниот услов за пристап до клучните 
социјални услуги е поседување извод од матичната книга на родените. 
Дури и ако детето има извод од матичната книга на родените, недостигот 
од образовни установи во близина на живеалиштето го ограничува 
пристапот до основните социјални услуги. Во оваа димензија се вклучени 
два индикатора: (1) Детето нема извод од матичната книга на родените; 
и (2) Детето никогаш не посетувало програма за образование во раното 
детство. 

12 Димензијата основни социјални услуги, генерално, го опфаќа ограничениот пристап до 
образовни и здравствени установи, како и до други јавни услуги. Бидејќи лишувањата во поглед 
на образованието и здравјето се опфатени во одделни димензии, оваа димензија би требало да го 
апроксимира ограничениот пристап до други јавни услуги.

Графикон 8: Необработен процент сиромашни деца: без извод од 
матичната книга на родените и без пристап до рано образование
 
 

Извор: Пресметки на авторите врз основа на МИКС 2018-2019 година

Графикон 8 ја прикажува застапеноста на лишување во секој индикатор. 
Прво, само 0,85 проценти од децата немаат извод од матичната книга на 
родените. Застапеноста е поголема кај Албанците (1,92 проценти) и кај 
групата други етнички заедници (2,12 проценти). Забележливо е дека 
децата што немаат извод на родените живеат дури и во побогати (четврт 
квинтил на индексот на богатство) и пообразовани домаќинства, иако овој 
број се движи околу 1 процент. Второ, податоците покажуваат дека 60,65 
проценти од децата никогаш не посетувале програма за образование во 
раното детство. Необработениот процент сиромашни деца е поголем за 
руралните деца (77,34 проценти) и за девојчињата (67,87 проценти). Исто 
така, недостигот од рано образование постои кај сите етникуми, но е 
особено соодветен за малцинствата (84 проценти). Повеќето од децата без 
образование во раното детство живеат во најсиромашните домаќинства, 
домаќинствата, чијшто носител има пониско ниво на образование и 
домаќинствата со повеќе од две деца. Да резимираме, децата од руралните 
средини во голема мера се соочуваат со лишување во оваа димензија, 
а етничките заедници, со исклучок на македонската, имаат ограничен 
пристап до образование во раното детство. 

3.2.8. Љубов и нега
Партиципативните студии со пристап од долу нагоре откриваат дека 
децата високо ја ценат врската меѓу нив и возрасните (Biggeri et al. 2006). 
Димензијата љубов и нега го опишува видот на врската меѓу детето и 
родителите (особено мајката), која игра голема улога во обезбедувањето 
емоционална рамнотежа кај детето (Trani et al. 2013). Дополнително, 
недостигот од внимание од страна на родителите може да влијае негативно 
врз емоционалната состојба на детето, дури и ако двајцата родители 
живеат во домаќинството. За да се измерат лишувањата во поглед на 
љубовта и негата се искористени два индикатора: (1) Детето е без мајка / 
без татко (мајката / таткото не е жив / а или мајката / таткото не живее во 
домаќинството); и (2) Рана стимулација – ниту еден возрасен не се вклучил 
со детето во четири или повеќе активности за поддржување на учењето и 
на подготвеноста за училиште во изминатите три дена (на пример, читање 
книги или гледање сликовници; раскажување приказни; пеење песни, 
вклучително и приспивни песни; излегување со детето надвор од куќата; 
играње заедно; именување, броење или цртање за или со детето).

Графикон 9: Необработен процент сиромашни деца: без мајка / без 
татко и без рана стимулација

 
 

Извор: Пресметки на авторите врз основа на МИКС 2018-2019 година

Застапеноста и дистрибуцијата на лишувања во поглед на љубов и нега 
се прикажани на графикон 9. Речиси 9,5 проценти од децата живеат без 
барем еден од своите родители. Процентот се зголемува на 11 кога се 
земаат предвид само децата што живеат во урбани средини. Во поглед 
на поделбата според етничката припадност, Ромите (13,64 проценти) 
и Македонците (10,51 проценти) почесто се соочуваат со ова лишување. 

Нема значителни разлики според полот на детето, богатството на 
домаќинството, нивото на образование на носителот на домаќинството 
и бројот на деца во домаќинството. Во поглед на вториот индикатор, 
процентот на деца што не добиваат рана стимулација е прилично низок и 
изнесува 3,93 и се зголемува на 7,55 проценти за руралните деца. На децата 
Роми (12,75 проценти) и на тие од групата други етнички заедници (11,65 
проценти) им недостигаат важни интеракции со возрасните за раниот 
детски развој. За разлика од дистрибуцијата во претходниот индикатор, 
богатството на домаќинството, нивото на образование на носителот 
на домаќинството и големината на домаќинството играат важна улога 
во објаснувањето на разликите во лишувањето на децата во поглед на 
раната стимулација. Да резимираме, лишувањето во поглед на љубовта 
и на негата на децата не е широко распространета, но, исто така, не е 
ни рамномерна бидејќи постојат важни разлики, особено кај урбаните / 
руралните области и етничката припадност. 

3.2.9. Безбедност
Додека димензијата љубов и нега може да покаже недостиг од позитивно 
однесување во домаќинството, родителите може да применуваат други, 
негативни методи за дисциплинирање на детето или да бидат склони кон 
негативно однесување поради други причини. На пример, прекумерното 
консумирање алкохол од еден или двајцата родители може да доведе 
до насилство во домаќинството (Pinilla-Roncancio and Silva, 2018). 
Безбедноста на детето може да биде загрозена од насилство и внатре 
во домаќинството (злоупотреба и запоставување на децата) и надвор од 
домаќинството (небезбедна средина) (García and Ritterbusch, 2015). Идниот 
образовен развој и менталното здравје на детето зависат од постоењето 
и од степенот на злоупотреба и на запоставување на децата (García and 
Ritterbusch, 2015). За да се измерат лишувањата на децата во поглед на 
безбедноста, беа создадени три индикатори: (1) Запоставување – дете, 
на возраст од 0 до 59 месеци, е оставено само повеќе од еден час или е 
оставено на грижа на друго дете помало од 10 години, барем еднаш во 
изминатата недела; (2) Физичко казнување – тресење дете; удирање или 
шлаканица по задникот со гола рака; удирање на задникот или на друго 
место со појас, четка, стап итн.; удирање или шлаканица по дланката, 
раката; удирање или шлаканица на лицето, главата или ушите; тепање со 
сила; и (3) Психолошка агресија – на детето или му викаат, врескаат или го 
нарекуваат глупаво, мрзливо или со друг погрден израз.

Графикон 10: Необработен процент сиромашни деца: запоставување, 
физичко казнување и психолошка агресија
 
 

Извор: Пресметки на авторите врз основа на МИКС 2018-2019 година

Графикон 10 ја покажува распространетоста на запоставување, физичко 
казнување и психолошка агресија врз децата. Запоставувањето на децата 
е најреткото лишување во поглед на безбедноста кај домаќинствата во 
Северна Македонија, кое погодува само 6,16 проценти од децата. Овој 
процент е малку надуен кај децата од руралните средини (8,23 проценти) 
и кај момчињата (6,91 проценти). Албанците (10,95 проценти) и групата 
други етнички заедници (13,37 проценти) имаат поголема веројатност да 
се соочат со запоставување на децата. Запоставување на децата се јавува 
само во мали домаќинства со едно или две деца. Во однос на физичкото 
казнување и психолошката агресија, состојбата е алармантна. Физички се 
казнети 44,78 проценти од децата, додека 66,77 проценти од нив страдале 
од психолошка агресија. Слична застапеност постои без оглед на групата 
деца, иако е малку повисока за децата Роми, 63,83 проценти во однос на 
физичкото казнување и 81,03 проценти за психолошката агресија. Да 
резимираме, оваа форма на негативно однесување во домаќинствата во 
Северна Македонија е многу честа, што може да се припише на културните 
обичаи на дисциплинирање на децата.

3.2.10. Слобода од експлоатација
Детскиот труд би можел значително да влијае врз присуството на децата на 
училиште, слободното време и активности, како и автономијата и идните 
очекувања (Pinilla-Roncancio and Silva, 2018). Исто така, детскиот труд 
може да биде восприеман како „нормална“ активност од страна на децата 
за помагање на нивните родители (UNICEF, 2021), но работата на децата за 
пари е типична за сиромашните домаќинства (Roelen and Camfield, 2013). 
Бидејќи и детската домашна работа и работата за пари имаат значајни 
последици врз образовниот и когнитивниот развој на децата, искористени 
се два индикатора за да се измери степенот на детскиот труд кај децата во 
Северна Македонија: (1) Домашни задолженија – детето е ангажирано во 
повеќе од пет од следниве активности: носење вода, собирање огревно 
дрво, пазарење, готвење, миење садови / чистење, перење алишта, грижа 
за други деца, грижа за постар член на домаќинството, други задачи во 
ДЌ; и (2) Работа за пари – помага во семејниот бизнис, произведува или 
продава артикли или се занимава со која било друга дејност за приход.

Графикон 11: Необработен процент сиромашни деца: домашни 
задолженија и работа за пари
 
 

Извор: Пресметки на авторите врз основа на МИКС 2018-2019 година

Графикон 11 покажува дека детскиот труд е редок во Северна Македонија. 
Само 3,28 проценти од децата се вклучени во домашни активности, главно 
во руралните домаќинства (6,12 проценти) и кај девојчињата (4,7 проценти). 
Албанските деца почесто вршат неплатена работа дома во споредба 
со другите етнички заедници. Речиси 9 проценти од најсиромашните 
домаќинства и 8 проценти од домаќинствата со повеќе од две деца ги 
ангажираат своите деца да извршуваат домашни задолженија. Во поглед 
на работата за пари, 4,15 проценти од децата се вклучени во помагање 
во семеен бизнис, производство или продажба на артикли или вршење 
која било друга дејност за приход. Ова лишување е типично за децата од 
групата други етнички заедници (16,97 проценти), додека нема значител-
ни разлики во однос на урбаната / руралната област, полот, образованието 
на носителот на домаќинството и големината на домаќинството. Сосема 
очекувано, децата во најбогатите домаќинства се најмалку вклучени 
во активности за приход. Да резимираме, детскиот труд е ограничен во 
Северна Македонија – детската работа за пари е, главно, рамномерно 
застапена меѓу различните групи деца, додека детската домашна работа 
покажува нередовна фреквенција кога се разгледуваат различни групи 
деца. 

3.2.11. Рекреација
Слободните и рекреативните активности ги подобруваат социјализација-
та, креативноста и когнитивниот развој на децата. Користењето на времето 
може да има значајни ефекти врз степенот на завршено образование 
и врз здравјето на детето. Слободното време е суштинско и за децата и 
за адолесцентите. Меѓутоа, за децата, раниот детски развој почнува со 
воннаставни активности во домаќинството, додека за адолесцентите, со 
активности и во домаќинството и надвор од домаќинството (на пример, 
во училиште), кои го обликуваат нивниот физички и когнитивен развој. 
Имањето предмети за забава (книги или играчки) во домаќинството е 
еден чекор напред кон обезбедување рана стимулација за децата. Иако 
оваа димензија е важна и за децата и за адолесцентите, достапни се 
податоци само за помладата возрасна група (0-59 месеци). Осмислени се 
два индикатора: (1) Детето нема книги дома; и (2) Детето нема играчки / 
предмети за играње дома.

Графикон 12: Необработен процент сиромашни деца: нема книги 
дома и нема играчки / предмети
 
 

Извор: Пресметки на авторите врз основа на МИКС 2018-2019 година

Дистрибуцијата на деца соочени со лишување во димензијата рекреација 
е претставена на графикон 12. Повеќе од една третина од децата немаат 
книги дома. Речиси една половина од руралните деца се соочуваат со 
лишување во поглед на овој индикатор, а момчињата страдаат почесто. 
Лишувањето поврзано со книгите преовладува кај малцинствата, 
најсиромашните и домаќинствата со повеќе деца. Од друга страна, 
процентот на деца на кои им недостигаат играчки / предмети за 
играње дома изнесува речиси 5. За разлика од претходниот индикатор, 
девојчињата се соочуваат со лишување повеќе во овој поглед. Конечно, 
малцинствата и најсиромашните домаќинства и домаќинствата со повеќе 
деца имаат поголем процент деца без играчки / предмети за играње. Да 
заклучиме, постојат разлики во поглед на степенот на лишување меѓу 
двата индикатора, меѓутоа лишувањето во поглед на рекреацијата следи 
слични шеми низ избраните класификации.  

3.2.12. Материјална состојба 
Економските тешкотии може да предизвикаат негативно однесување од 
страна на членовите на домаќинството, со што се зголемува стресот и 
анксиозноста во семејството (García and Ritterbusch, 2015). Дополнително, 
недостигот од финансиски ресурси ја ограничува самодовербата на 
адолесцентите и нивните идни очекувања и влијае негативно врз 
физичкото и ментално здравје. За да го измериме материјалното 
лишување на децата, беа искористени податоци на ниво на домаќинство и 
беше дефиниран следниов индикатор: (1) Дете живее во домаќинство што 
нема живеалиште, земјиште, животни, автомобил, камион или комби.

Графикон 13: Необработен процент сиромашни деца: нема средства
 
 

Извор: Пресметки на авторите врз основа на МИКС 2018-2019 година

Графикон 13 покажува дека степенот на материјално лишување на децата 
изнесува 4,47 проценти. Децата во урбаните средини имаат поголема 
веројатност да страдаат од материјално лишување во споредба со децата 
од руралните средини. Процентот скока на 17,85 кај ромското население. 
Слично на повеќето од индикаторите, квинтилот на индексот на богатство, 
нивото на образование на носителот на домаќинството и бројот на деца 
во домаќинството влијаат врз тоа дали децата и домаќинствата ќе се 
соочат со економски тешкотии. Иако материјалното лишување е помалку 
застапено во Северна Македонија, носителите на политика треба да 
обрнат внимание на одредени групи домаќинства и деца, како што се 
Ромите и поголемите домаќинства. 

4. ИНДЕКС НА 
ПОВЕЌЕДИМЕНЗИОНАЛНА 
ДЕТСКА СИРОМАШТИЈА 

4.1. ТЕСТОВИ НА ВАЛИДНОСТ ЗА ДА СЕ НАПРАВИ 
ИЗБОР НА ДИМЕНЗИИТЕ ШТО ЌЕ БИДАТ СОСТАВНИ 
ЕЛЕМЕНТИ НА ДЕТСКИТЕ ИПС
Во претходното поглавје се наведени сите можни индикатори и димензии 
на детската сиромаштија приспособени за македонскиот контекст. 
Меѓутоа, главната цел на оваа студија е да се дизајнира индекс на 
повеќедимензионална детска сиромаштија (ИПС), кој треба да биде 
изграден од димензии што опфаќаат различни аспекти на сиромаштијата. 
За да се оцени подобноста и валидноста на избраните индикатори / 
димензии, беа спроведени два теста на валидност. Прво, секој индикатор / 
димензија беше регресиран на оценката за богатството на домаќинствата 
за да се утврди дали индикаторите / димензиите се поврзани со 
конструкцијата на сиромаштијата13.  

13 За да ја извршиме оваа анализа, користиме модели на логистичка регресија. Оцената за богатство 
е изведена од индексот на богатство што претставува композитен индикатор на богатство опфаќајќи 
ги поседувањето стока за широка потрошувачка, карактеристиките на живеалиштето, водата и 
санитарните услови и други карактеристики поврзани со богатството на домаќинството. За детален 
опис, видете тука

Бидејќи богатството е тесно поврзано со конструкцијата на сиромаштијата, 
се очекува подобните индикатори да бидат значително поврзани со 
оцените за богатството на домаќинствата (на пример, Qi and Wu, 2019). 
Дополнително, (Cramer V) корелациите и вредностите на непотребност 
беа пресметани меѓу димензиите за да се идентификува дали некоја 
од димензиите е непотребна (на пример, Alkire et al., 2014). Помалите 
вредности на коефициентите на корелација и на непотребност сугерираат 
дека димензијата претставува различен аспект на детската сиромаштија.

Табела 2:  Логистички регресии за секој индикатор / димензија на 
оценката за богатство

Димензија Индикатор Коеф. на 
веројатност (И)

Коеф. на 
веројатност (Д)

Исхрана

Доење 0.613**

0.834***Лоша нахранетост 0.836**

Недоволна исхранетост 0.846**

Вода и санитарни 
услови

Санитарни услови 0.289***
0.291***

Вода 0.687***

Здравје
Одложена вакцинација 1.605

0.687***
Здравствено осигурување 0.668***

Домување
Пренаселеност 0.462***

0.480***
Лошо живеалиште 0.814***

Образование

Непосетување на училиште 0.556***

0.573***
Без книги дома (7-14 год.) 0.225***

Слабо читање / математика 0.523***

Одделение за возраста 0.634***

Информации
Без мобилен / компјутер/таблет 0.427***

0.288***
Без интернет 0.288***

Други  социјални 
услуги

Нема извод на родените 0.826
0.666***

Пристап до рано образование 0.287***

Љубов и нега
Без мајка / татко 0.810***

0.773*
Нема рана стимулација 0.538***

Безбедност

Запоставување 0.679***

0.934*Физичко казнување 0.934*

Психолошка агресија 0.971

Слобода од 
експлоатација

Домашни задолженија 0.544***
0.655***

Работа за пари 0.851*

Рекреација
Без книги дома (0-4 год.) 0.270***

0.269***
Без играчки / предмети 0.804***

Материјална состојба Нема средства 0.603*** 0.603***

***p<0.01, **p<0.05, *p<0.1
Пресметки на авторите 

Табела 2 ги прикажува коефициентите на веројатност за секој индикатор 
/ димензија.14 Сите димензии ја задоволуваат претпоставката дека ја 
опишуваат конструкцијата на сиромаштијата, иако неколку индикатори 
немаат значајна врска со оценката за богатството. Имено, одложената 
имунизација, немањето извод од матичната книга на родените 
и психолошката агресија не се јавуваат, главно, во сиромашните 
домаќинства. И покрај незначајноста на овие индикатори, нивното 
задржување во рамките на избраните димензии не влијае врз моќта на 
димензиите за објаснување во поглед на мерата за сиромаштија (оценка 
за богатството). 
Беше спроведена анализа на валидност за да се оцени непотребноста 
од задржувањето на сите индикатори / димензии како што беа првично 
дефинирани. 

Табела 3: (Cramer’s V) Корелации меѓу необработените проценти 
сиромашни деца

Исхр. Вода 
и сан. Здравје Дом. Обр. Инф. Соц. 

ус.
Љубов 
и нега Безб. Експло. Рекр. Мат. 

сос.

Исхр. 1 0.05 0.03 0.04 0.07 0.24 0.04 0.36 0.28 0.04

Вода и 
сан. 1 0.03 0.20 0.13 0.22 0.22 0.01 0.00 0.07 0.21 0.11

Здравје 1 0.04 0.11 0.12 0.06 0.08 0.03 0.08 0.16 0.04

Дом. 1 0.09 0.18 0.10 0.00 0.03 0.03 0.17 0.14

Обр. 1 0.11 0.05 0.06 0.00 0.06 0.05

Инф. 1 0.10 0.11 0.04 0.15 0.24 0.26

Соц. ус. 1 0.12 0.18 0.17 0.02 0.08

Љубов и 
нега 1 0.00 0.06 0.07 0.09

Безб. 1 0.01 0.19 0.01

Експло. 1 0.01

Рекр. 1 0.07

Мат. 
сос. 1

Пресметки на авторите 

14 Во анализата на валидност, димензиите се конструирани со примена на пристапот на единство.

Табела 3 ги прикажува Cramer’s V коефициентите на корелација меѓу 
димензиите. Резултатите покажуваат слаба поврзаност меѓу избраните 
димензии што ја одразува разновидноста на аспектите претставени 
преку секоја од димензиите. Исхраната и безбедноста имаат највисок 
коефициент на корелација (0,36), иако интензитетот на поврзаноста е, 
сепак, умерено низок. Alkire et al. (2014) сугерираат дека анализата на 
корелација треба да се надополни со мери на непотребност. Вредностите 
на непотребност беа пресметани (како што е сугерирано во Alkire et al., 
2014) и го покажуваат процентот на деца што се соочуваат со лишување 
во двете димензии како удел во тие што се соочуваат со лишување 
во димензијата со помалиот процент сиромашни деца. Резултатите 
се прикажани во табела 4. Вредностите на непотребност се умерено 
високи до високи низ димензиите. Највисоката вредност се јавува меѓу 
рекреацијата и информациите (0,77), што значи дека 77 проценти од деца-
та што се соочуваат со лишување во димензијата рекреација, исто така, 
се соочуваат со лишувања во димензијата информации. Дополнително, 
вредностите на непотребност се повисоки кога димензијата безбедност 
е ставена наспроти други. Ова е резултат на високата фреквенција на 
лишувања во поглед на безбедноста кај децата. И покрај застапеноста на 
лишувањата во димензијата безбедност, вредностите на непотребност 
покажуваат дека одреден процент деца што не се соочени со лишувања 
во поглед на димензијата безбедност, се соочуваат со лишувања во 
други димензии. На пример, 31 процент од децата што се соочуваат со 
материјално лишување не се соочуваат со лишувања во димензијата 
безбедност. Да резимираме, анализата на валидност покажа дека 
димензиите се соодветно дефинирани и мерат различни аспекти на 
детската сиромаштија. Одредена непотребност се јавува во рамки на 
димензијата безбедност што произлегува од застапеноста на психолошка 
агресија кај децата, индикатор што, можеби, не припаѓа на конструкцијата 
на сиромаштијата. И покрај можните проблеми со непотребноста, врз 
основа на УНИЦЕФ (2021) психолошката агресија беше задржана како 
индикатор на лишување, а подоцна нејзината важност беше проверена во 
анализата на чувствителност спроведена по оценувањето. 

Табела 4: Вредности на непотребност меѓу необработените проценти 
сиромашни деца

Исхр. Вода 
и сан. Здравје Дом. Обр. Инф. Соц. 

ус.
Љубов 
и нега Безб. Експло. Рекр. Мат. 

сос.

Исхр. 1 0.37 0.36 0.35 0.42 0.12 0.23 0.34 0.56 0.39

Вода и 
сан. 1 0.15 0.40 0.30 0.39 0.56 0.14 0.67 0.20 0.62 0.30

Здравје 1 0.25 0.46 0.19 0.41 0.15 0.61 0.15 0.64 0.11

Дом. 1 0.25 0.44 0.40 0.19 0.70 0.11 0.50 0.46

Обр. 1 0.32 0.60 0.25 0.73 0.36 0.28

Инф. 1 0.46 0.18 0.74 0.21 0.77 0.41

Соц. ус. 1 0.53 0.74 0.46 0.36 0.48

Љубов 
и нега 1 0.67 0.17 0.48 0.19

Безб. 1 0.71 0.49 0.69

Експло. 1 0.08

Рекр. 1 0.51

Мат. 
сос. 1

Пресметки на авторите
 

4.2. Метод на Алкире и Фостер – одредена споредба со друг 
пристап 
Пристапот на броење (со аксиоматски својства)15 за мерење на 
повеќедимензионалната сиромаштија доби особено внимание, особено 
по развојот на методот на Алкире и Фостер (Alkire and Foster, 2011). АФ 
методот применува пристап на двоен отсек при броење домаќинства / 
индивидуи соочени со лишување. Прво, ги издвојува сиромашните од 
несиромашните во секоја димензија земајќи одделни отсеци за секоја 
димензија, а потоа ги агрегира домаќинствата / индивидуите што се 
повеќедимензионално сиромашни (соочени со лишување во неколку 
димензии врз основа на претходно специфицирана граница на отсек). 
Индексот на повеќедимензионална сиромаштија е најчестиот претставник 
на АФ методот. Концептуално, ИПС се заснова на рамката за способност на 
Сен третирајќи ја сиромаштијата како повеќе од само недостиг од ресурси 
и земајќи го домаќинството како единица на анализата. Меѓутоа, ИПС 
прави силни претпоставки за мерење на детската сиромаштија: 

15 Мерките што задоволуваат одредени принципи и аксиоми со оглед на нивната математичка 
структура имаат аксиоматски својства. На пример, процентот на сиромашни деца ги задоволува 
следниве: симетрија, непроменливост при репликација, непроменливост при скала, слаба 
димензионална монотоничност, слаба монотоничност, слаб трансфер, слабо преуредување и фокус 
на сиромаштијата (Alkire et al., 2015).

прво, претпоставува дека децата еднакво ги делат ресурсите во рамки на 
домаќинството; второ, не зема предвид дека одредени услуги, како што 
се здравството и образованието, се посоодветни за децата, отколку за 
возрасните и пазарите за тие услуги се несовршени; конечно, занемарува 
одредени клучни димензии суштински за детската благосостојба како 
што се отсуството на насилство и учеството во општеството (Chzhen and 
Ferrone, 2017).
За да ги приспособи претпоставките на ИПС за мерењето на детската 
сиромаштија, УНИЦЕФ разви комплет алатки насочени кон децата со 
назив Повеќекратна анализа на преклопувања на лишувањата (МОДА) 
(de Neubourg et al. 2012a). МОДА црпи од пристапот на правата на децата 
за конструирање на своите индикатори и димензии. Дополнително, 
МОДА го зема предвид пристапот на животниот циклус бидејќи различни 
димензии се соодветни за благосостојбата на детето во зависност од 
неговата возраст. Hjelm et al. (2016) ги препознаваат овие концептуални 
разлики меѓу ИПС и МОДА во мерењето на детската сиромаштија и наоѓаат 
значителни несовпаѓања кога се употребуваат двете за идентификување 
деца што се сиромашни. Несовпаѓањата се јавуваат не само поради 
концептуалните разлики, туку и поради оперативни причини (видете 
табела 5). Прво, МОДА го третира секој индикатор во рамки на секоја 
димензија како еднакво важен и го применува пристапот на единство 
при издвојувањето на сиромашните од несиромашните деца,16  додека 
ИПС применува еднакви пондери за секој индикатор и дефинира граница 
на отсек за идентификување на сиромашните деца за секоја димензија. 
Второ, ИПС ги агрегира своите индикатори во еден индекс, додека МОДА 
ја прикажува целата дистрибуција на димензионални лишувања.

 

16 Според пристапот на единство, детето се смета за сиромашно во секоја димензија ако се соочува 
со лишување во барем еден индикатор во рамки на димензијата.

Табела 5: Клучни карактеристики на МОДА, ИПС и на детски ИПС

МОДА ИПС на 
домаќинството Детски ИПС

Концептуална рамка Правата на децата (на 
пример КПД)

Основните потреби / 
способности 

Правата на децата (на 
пример КПД)

Единица на анализа

Детето (може да се 
прошири за да ја мери 

ПД сиромаштија кај 
возрасните)

Домаќинство / возрасен 
(можно е да се направи 

расчленување на 
децата што живеат 
во ПД сиромашни 

домаќинства)

Детето

Индикатори специфични 
за возраста Да Не Можни се ИПС 

специфични за возраста

Барања за податоци Податоци од една анкета Податоци од една анкета Податоци од една анкета

Агрегирање на 
индикаторите во 
димензии 

Ги агрегира 
индикаторите во 

димензии користејќи го 
пристапот на единство 

Припишува индикатори 
на три димензии и ги 

агрегира индикаторите 
директно во еден индекс 

Припишува индикатори 
на повеќе димензии и ги 
агрегира индикаторите 

директно во еден индекс 

Број на индикатори по 
димензија 

Еден или два (по 
можност два индикатора 

во секоја димензија)

Типично, два до шест 
индикатора по димензија 

Флексибилно (еден до 
неколку индикатори)

Пондерирање

Димензиите се еднакво 
пондерирани; го дава 
бројот на димензии во 
кои една индивидуа се 
соочува со лишување 

Димензиите имаат ист 
пондер и индикаторите 

се пондерирани 
еднакво во рамките на 

димензијата 

Димензиите имаат ист 
пондер и индикаторите 

се пондерирани 
еднакво во рамките на 

димензијата 

Анализа на 
преклопувања

Анализа на 
преклопувања (каде 

индивидуата е соочена 
со лишување во повеќе 

димензии)

Поддржува анализа на 
преклопувањата меѓу 

димензиите на ниво на 
домаќинството 

Поддржува анализа на 
преклопувањата меѓу 

димензиите 

Чувствителност на 
промени 

Чувствителност 
на варијации во 

поединечен индикатор 
само кога овој индикатор 

ја дефинира целата 
димензија 

Чувствителност 
на варијации во 

поединечен индикатор 
бидејќи секој индикатор 

има посебен пондер 

Чувствителност 
на варијации во 

поединечен индикатор 
бидејќи секој индикатор 

има посебен пондер 

Употреба на монетарни 
индикатори Исклучува Исклучува Исклучува

ПД праг

Индекс на броење на 
лишувањата меѓу 0 и 
бројот на димензии 

(нема претходно 
дефиниран отсек)

Индекс меѓу 0 и 1 за 
секое домаќинство и има 

претходно дефиниран 
отсек за дефинирање 

на сиромашните 
домаќинства (на пр. 0,33)

Индекс меѓу 0 и 1 
за секое дете и има 

претходно дефиниран 
отсек за дефинирање на 

сиромашните деца (на 
пр. 0,33)

Главна ПД мерка на ниво 
на популација

Процент на сиромашни 
деца, интензитет и 

мерки за процентот 
на сиромашни деца 

приспособени за 
интензитетот

Процент на сиромашни 
деца, интензитет и 

мерки за процентот 
на сиромашни деца 

приспособени за 
интензитетот

Процент на сиромашни 
деца, интензитет и 

мерки за процентот 
на сиромашни деца 

приспособени за 
интензитетот

Главна агенција УНИЦЕФ УНДП и ОПХИ УНДП и ОПХИ

Извор: Hjelm et al. (2016)

И покрај значајните разлики меѓу ИПС и МОДА, неодамнешната примена 
на ИПС врз податоци на ниво на децата ги елиминира концептуалните 
разлики. На пример, Alkire and Roche (2011) пресметуваат индекс на 
повеќедимензионална детска сиромаштија користејќи го пристапот на 
лишување од Бристол, земајќи ги децата на возраст од 0 до 5 години како 
единица на анализа. Слично на тоа, Pinilla-Roncancio et al. (2020) развиваат 
детски ИПС земајќи ги предвид децата на возраст од 0 до 17 години. 
Очигледно, ИПС може лесно да се приспособи за да го земе предвид 
пристапот на правата на децата на МОДА во детски ИПС со можност да се 
пресметаат ИПС специфични за возраста (во зависност од достапноста 
на податоци). Според тоа, порестриктивниот пристап на агрегирање / 
пондерирање на МОДА би резултирал со поголема повеќедимензионална 
детска сиромаштија во споредба со детските ИПС.

4.3. АФ методологија: инциденција, интензитет на 
сиромаштијата и приспособен процент сиромашни деца 
Оваа секција ги опишува чекорите и пресметката на главната статистика од 
методот на Алкире и Фостер, имено, цензорираниот процент сиромашни 
деца, интензитетот на лишување и приспособениот процент сиромашни 
деца. Процедурата содржи неколку чекори. Прво, треба да се дефинира 
единицата на анализа. Бидејќи потребите на децата варираат во зависност 
од возраста, беа дефинирани две возрасни групи деца: деца на возраст од 
0 до 4 години и деца на возраст од 5 до 17 години како единици на анализа, 
што подразбира пресметување два детски ИПС специфични за возраста. 
Наредниот чекор е избор на димензии / индикатори за секоја група, 
отсек на лишување за секој индикатор 17 и пондери за секој индикатор / 
димензија. Табела 6 ги резимира димензиите, индикаторите и соодветните 
пондери. Со оглед на ограничувањата на податоците, беа дефинирани 
десет димензии за возрасната група од 0 до 4 години и девет димензии 
за возрасната група од 5 до 17 години. Димензиите за возрасната група 
од 0 до 4 години вклучуваат: исхрана, вода и санитарни услови, здравје, 
домување, информации, други социјални услуги, љубов и нега, безбедност, 
рекреација и материјална состојба; додека димензиите за возрасната група 
од 5 до 17 години: слобода од експлоатација, вода и санитарни услови, 
здравје, домување, информации, љубов и нега, безбедност, образование 
и материјална состојба. Димензиите и индикаторите во рамки на секоја 
димензија се еднакво пондерирани. 18

17 Отсеците на лишување беа опишани во секцијата: единечна анализа на лишувањата.
18 Ако недостигаат еден или повеќе индикатори, другите индикатори во димензијата добиваат 
поголеми пондери (Alkire and Santos, 2014). Покрај тоа, индикаторите за образование и за безбедност 
не се применливи за петгодишните деца и за децата на возраст од 15 до 17 години, соодветно. Децата 
со неприменлива популација ги третираме како да не се соочуваат со лишување во соодветните 
димензии. Во анализата по оценката, ја проверуваме чувствителноста на резултатите преку 
исфрлање на вредностите што недостигаат поради неприменлива популација.



Табела 6: Димензии, индикатори и пондери
Возраст (години) Пондери

Димензија Индикатор 1 2 3 4 5 6 7 8 9 10 11 12 13 14 15 16 17 0-4 
год

5-17 
год

Слобода од 
експлоатација 

Домашни задолженија 1/18

Работа за пари 1/18

Образование

Непосетување училиште

Н
ед

ос
.

1/36

Без книги 1/36

Вештини за читање и за математика 1/36

Одделение за возраста 1/36

Здравје
Нема покритие за здравствено 
осигурување 

1/20 1/9

Одложена вакцинација на децата 1/20

Домаќинство: 
Домување 

Пренаселеност 1/20 1/18

Квалитет на живеалиштето 1/20 1/18

Домаќинство: 
Информации 

Интернет 1/20 1/18

Мобилен телефон 1/20 1/18

Домаќинство: 
Материјална состојба Материјална лишеност 1/10 1/9

Домаќинство: Вода и 
санитарни услови 

Санитарни услови 1/20 1/18

Вода 1/20 1/18

Рекреација
Нема книги 1/20

Нема играчки  / предмети 1/20

Љубов и нега 
Без мајка / татко 1/20 1/9

Рана стимулација 1/20

Исхрана

Хранење 1/30

Доење 1/30

Недоволна исхранетост 1/30

Безбедност

Запоставување
 

Недос.

1/30

Физичко казнување 1/30 1/18

Психолошка агресија 1/30 1/18

Други социјални 
услуги 

Образование во раното детство 1/20

Без извод на родените 1/20

Во последниот чекор беа идентификувани и пресметани уделот на 
сиромашни деца, просечниот интензитет на лишување кај сиромашните 
и приспособениот процент на сиромашни деца. Беа селектирани n_a деца 
во примерокот, а сиромаштијата беше измерена во d_a индикатори, при 
што a=1,2 ја означува секоја возрасна група. Беа дизајнирани матрици на 
лишување X_a каде што достигнувањето на детето во индикаторот j_a е 
означен со x_(i_a j_a ) за сите i_a=1,…,n_a и j_a=1,…,d_a. Секој индикатор 
добива пондер w_(j_a ) така што w_(j_a )>0 и ∑_(j_a=1)^(d_a)▒▒w_(j_a )=1▒ 
а детето i_a добива пондер на примерокот W_(i_a )>0 за да се приспособи 
соодветноста на секоја единица во популацијата. 
Идентификувањето на сиромашните деца го следи пристапот на двоен 
отсек. Прво, детето добива вредност на статусот на лишување g_(i_a j_a )=1 
ако детето i_a се соочува со лишување во индикаторот j_a така што x_(i_a 
j_a )<f_(j_a ) (при што f_(j_a ) претставува отсек на лишување), а  g_(i_a j_a 
)=0, во спротивно. Второ, вкупната оценка на лишување c_(i_a )▒[0,1] беше 
пресметана за секое дете i_a со користење на формулата c_(i_a )=∑_(j_
a=1)^(d_a)▒w_(j_a )  g_(i_a j_a ). Детето е сиромашно доколку c_(i_a )≥k (при 
што k претставува отсек за сиромаштијата и k▒[0,1]), а несиромашно, во 
спротивно. Првично беше одредено дека k=25%, меѓутоа чувствителноста 
на резултатите за k беше проверена движејќи се од 20 до 50 проценти.19  
За да се пресмета инциденцијата на сиромаштија (H) и интензитетот на 
сиромаштија (A), беа искористени следниве формули:
H_a=(∑_(i_a=1)^(z_a)▒W_(i_a ) )/(∑_(i_a=1)^(n_a)▒W_(i_a ) )   
    (1)
и
A_a=(∑_(i_a=1)^(z_a)▒▒W_(i_a ) c_(i_a ) ▒)/(∑_(i_a=1)^(z_a)▒W_(i_a ) )   
    (2)
каде што z_a го означува бројот на сиромашни деца во примерокот 
за секоја возрасна група. Конечно, производот од равенка 1 и 2 го 
дава приспособениот процент сиромашни деца (M_0). На пример, ако 
H=5% и A=35%, тогаш M_0=1,75% што значи дека 5 проценти од децата 
повеќедимензионално се соочуваат со лишување во поголем процент 
од индикаторите отколку границата на отсек k и тие деца во просек се 
соочуваат со лишување во 35 проценти од индикаторите. 
M_(0_a )=H_a  x A_a=(∑_(i_a=1)^(z_a)▒▒W_(i_a ) c_(i_a ) ▒)/(∑_(i_a=1)^(n_a)▒W_
(i_a ) )      (3)
M_0 има две дополнителни својства што дозволуваат да се направи 

19 Дефинираната граница на отсек k=25% покажува дека дете на возраст до 5 години се соочува 
со лишување во барем 4 индикатори (или барем 3 димензии: материјална состојба и други две 
димензии составени од два индикатори), или дека дете на возраст од 5 до 17 години се соочува со 
лишување во барем 3 индикатори (или барем 3 димензии: две од следниве, материјална состојба, 
здравје или љубов и нега, плус која било друга димензија).

1 
 

Во последниот чекор беа идентификувани и пресметани уделот на 
сиромашни деца, просечниот интензитет на лишување кај сиромашните и 
приспособениот процент на сиромашни деца. Беа селектирани 𝑛𝑛𝑎𝑎  деца во 
примерокот, а сиромаштијата беше измерена во 𝑑𝑑𝑎𝑎  индикатори, при што 
𝑎𝑎 = 1,2 ја означува секоја возрасна група. Беа дизајнирани матрици на 
лишување 𝑋𝑋𝑎𝑎  каде што достигнувањето на детето во индикаторот 𝑗𝑗𝑎𝑎  е 
означен со 𝑥𝑥𝑖𝑖𝑎𝑎𝑗𝑗𝑎𝑎  за сите 𝑖𝑖𝑎𝑎 = 1,… , 𝑛𝑛𝑎𝑎  и 𝑗𝑗𝑎𝑎 = 1,… , 𝑑𝑑𝑎𝑎. Секој индикатор добива 

пондер 𝑤𝑤𝑗𝑗𝑎𝑎  така што 𝑤𝑤𝑗𝑗𝑎𝑎 > 0 и ∑ 𝑤𝑤𝑗𝑗𝑎𝑎 = 1𝑑𝑑𝑎𝑎
𝑗𝑗𝑎𝑎=1  а детето 𝑖𝑖𝑎𝑎  добива пондер на 

примерокот 𝑊𝑊𝑖𝑖𝑎𝑎 > 0 за да се приспособи соодветноста на секоја единица во 
популацијата.  

Идентификувањето на сиромашните деца го следи пристапот на двоен 
отсек. Прво, детето добива вредност на статусот на лишување 𝑔𝑔𝑖𝑖𝑎𝑎𝑗𝑗𝑎𝑎 = 1 ако 
детето 𝑖𝑖𝑎𝑎  се соочува со лишување во индикаторот 𝑗𝑗𝑎𝑎  така што 𝑥𝑥𝑖𝑖𝑎𝑎𝑗𝑗𝑎𝑎 < 𝑓𝑓𝑗𝑗𝑎𝑎  (при 
што 𝑓𝑓𝑗𝑗𝑎𝑎  претставува отсек на лишување), а  𝑔𝑔𝑖𝑖𝑎𝑎𝑗𝑗𝑎𝑎 = 0, во спротивно. Второ, 
вкупната оценка на лишување 𝑐𝑐𝑖𝑖𝑎𝑎 ∈ [0,1] беше пресметана за секое дете 𝑖𝑖𝑎𝑎  

со користење на формулата 𝑐𝑐𝑖𝑖𝑎𝑎 = ∑ 𝑤𝑤𝑗𝑗𝑎𝑎
𝑑𝑑𝑎𝑎
𝑗𝑗𝑎𝑎=1 𝑔𝑔𝑖𝑖𝑎𝑎𝑗𝑗𝑎𝑎. Детето е сиромашно 

доколку 𝑐𝑐𝑖𝑖𝑎𝑎 ≥ 𝑘𝑘 (при што 𝑘𝑘 претставува отсек за сиромаштијата и 𝑘𝑘 ∈ [0,1]), 
а несиромашно, во спротивно. Првично беше одредено дека 𝑘𝑘 = 25%, 
меѓутоа чувствителноста на резултатите за 𝑘𝑘 беше проверена движејќи се 
од 20 до 50 проценти.1 За да се пресмета инциденцијата на сиромаштија (𝐻𝐻) 
и интензитетот на сиромаштија (𝐴𝐴), беа искористени следниве формули: 

𝐻𝐻𝑎𝑎 =
∑ 𝑊𝑊𝑖𝑖𝑎𝑎
𝑧𝑧𝑎𝑎
𝑖𝑖𝑎𝑎=1

∑ 𝑊𝑊𝑖𝑖𝑎𝑎
𝑛𝑛𝑎𝑎
𝑖𝑖𝑎𝑎=1

       (1) 

и 

𝐴𝐴𝑎𝑎 =
∑ 𝑊𝑊𝑖𝑖𝑎𝑎𝑐𝑐𝑖𝑖𝑎𝑎
𝑧𝑧𝑎𝑎
𝑖𝑖𝑎𝑎=1
∑ 𝑊𝑊𝑖𝑖𝑎𝑎
𝑧𝑧𝑎𝑎
𝑖𝑖𝑎𝑎=1

       (2) 

                                                           
1 Дефинираната граница на отсек 𝑘𝑘 = 25% покажува дека дете на возраст до 5 години се соочува со лишување во 
барем 4 индикатори (или барем 3 димензии: материјална состојба и други две димензии составени од два 
индикатори), или дека дете на возраст од 5 до 17 години се соочува со лишување во барем 3 индикатори (или барем 3 
димензии: две од следниве, материјална состојба, здравје или љубов и нега, плус која било друга димензија). 

Во последниот чекор беа идентификувани и пресметани уделот на 
сиромашни деца, просечниот интензитет на лишување кај сиромашните и 
приспособениот процент на сиромашни деца. Беа селектирани 𝑛𝑛𝑎𝑎  деца во 
примерокот, а сиромаштијата беше измерена во 𝑑𝑑𝑎𝑎  индикатори, при што 
𝑎𝑎 = 1,2 ја означува секоја возрасна група. Беа дизајнирани матрици на 
лишување 𝑋𝑋𝑎𝑎  каде што достигнувањето на детето во индикаторот 𝑗𝑗𝑎𝑎  е 

доколку 𝑐𝑐𝑖𝑖𝑎𝑎 ≥ 𝑘𝑘 (при што 𝑘𝑘 претставува отсек за сиромаштијата и 𝑘𝑘 ∈ [0,1]), 
а несиромашно, во спротивно. Првично беше одредено дека 𝑘𝑘 = 25%, 
меѓутоа чувствителноста на резултатите за 𝑘𝑘 беше проверена движејќи се 
од 20 до 50 проценти.1 За да се пресмета инциденцијата на сиромаштија (𝐻𝐻) 
и интензитетот на сиромаштија (𝐴𝐴), беа искористени следниве формули: 

𝐻𝐻𝑎𝑎 =
∑ 𝑊𝑊𝑖𝑖𝑎𝑎
𝑧𝑧𝑎𝑎
𝑖𝑖𝑎𝑎=1

∑ 𝑊𝑊𝑖𝑖𝑎𝑎
𝑛𝑛𝑎𝑎
𝑖𝑖𝑎𝑎=1

       (1) 

и 

𝐴𝐴𝑎𝑎 =
∑ 𝑊𝑊𝑖𝑖𝑎𝑎𝑐𝑐𝑖𝑖𝑎𝑎
𝑧𝑧𝑎𝑎
𝑖𝑖𝑎𝑎=1
∑ 𝑊𝑊𝑖𝑖𝑎𝑎
𝑧𝑧𝑎𝑎
𝑖𝑖𝑎𝑎=1

       (2) 

                                                           
1 Дефинираната граница на отсек 𝑘𝑘 = 25% покажува дека дете на возраст до 5 години се соочува со лишување во 
барем 4 индикатори (или барем 3 димензии: материјална состојба и други две димензии составени од два 
индикатори), или дека дете на возраст од 5 до 17 години се соочува со лишување во барем 3 индикатори (или барем 3 
димензии: две од следниве, материјална состојба, здравје или љубов и нега, плус која било друга димензија). 

подетална анализа на повеќедимензионалната сиромаштија: анализа 
според димензии и разложување по подгрупи. M_0 може да се изрази како 
пондерирана сума на цензорирани проценти сиромашни деца за секоја 
димензија. Цензорираниот процент сиромашни деца на една димензија 
го претставува уделот на населението што е повеќедимензионално 
сиромашно и истовремено се соочува со лишување во соодветната 
димензија. Дополнително, анализата може да биде проширена преку 
пресметување на процентуалниот придонес на секоја димензија за 
вкупната повеќедимензионална сиромаштија.20  На крај, M_0 може да биде 
разложен и пресметан за различни подгрупи што меѓусебно се исклучуваат 
и за заемно исцрпни подгрупи. Овие анализи служат за да ги информираат 
носителите на политика како да дизајнираат добро насочена политика за 
намалување на димензионалната и на вкупната повеќедимензионална 
сиромаштија.

20 Процентуалниот придонес на една димензија се однесува на пондерираниот процент меѓу 
цензорираниот процент на сиромашни деца на таа димензија и приспособениот процент на 
сиромашни деца.

1 
 

каде што 𝑧𝑧𝑎𝑎 го означува бројот на сиромашни деца во примерокот за секоја 
возрасна група. Конечно, производот од равенка 1 и 2 го дава 
приспособениот процент сиромашни деца (𝑀𝑀0). На пример, ако 𝐻𝐻 = 5% и 
𝐴𝐴 = 35%, тогаш 𝑀𝑀0 = 1,75% што значи дека 5 проценти од децата 
повеќедимензионално се соочуваат со лишување во поголем процент од 
индикаторите отколку границата на отсек k и тие деца во просек се 
соочуваат со лишување во 35 проценти од индикаторите.  

𝑀𝑀0𝑎𝑎 = 𝐻𝐻𝑎𝑎 𝑥𝑥 𝐴𝐴𝑎𝑎 =
∑ 𝑊𝑊𝑖𝑖𝑎𝑎𝑐𝑐𝑖𝑖𝑎𝑎

𝑧𝑧𝑎𝑎
𝑖𝑖𝑎𝑎=1
∑ 𝑊𝑊𝑖𝑖𝑎𝑎

𝑛𝑛𝑎𝑎
𝑖𝑖𝑎𝑎=1

      (3) 

𝑀𝑀0 има две дополнителни својства што дозволуваат да се направи 
подетална анализа на повеќедимензионалната сиромаштија: анализа 
според димензии и разложување по подгрупи. 𝑀𝑀0 може да се изрази како 
пондерирана сума на цензорирани проценти сиромашни деца за секоја 
димензија. Цензорираниот процент сиромашни деца на една димензија го 
претставува уделот на населението што е повеќедимензионално 
сиромашно и истовремено се соочува со лишување во соодветната 
димензија. Дополнително, анализата може да биде проширена преку 
пресметување на процентуалниот придонес на секоја димензија за 
вкупната повеќедимензионална сиромаштија.1 На крај, 𝑀𝑀0 може да биде 
разложен и пресметан за различни подгрупи што меѓусебно се исклучуваат 
и за заемно исцрпни подгрупи. Овие анализи служат за да ги информираат 
носителите на политика како да дизајнираат добро насочена политика за 
намалување на димензионалната и на вкупната повеќедимензионална 
сиромаштија. 

 

                                                           
1 Процентуалниот придонес на една димензија се однесува на пондерираниот процент меѓу цензорираниот процент 
на сиромашни деца на таа димензија и приспособениот процент на сиромашни деца. 

4.4. ИДЕНТИФИКУВАЊЕ ПОВЕЌЕДИМЕНЗИОНАЛНО 
СИРОМАШНИ ДЕЦА 
Идентификувањето повеќедимензионално сиромашни деца зависи 
од изборот на границата на отсек. Децата, чијашто пондерирана сума 
на лишувања е поголема или еднаква на отсекот на сиромаштија, се 
повеќедимензионално сиромашни, додека другите се идентификувани 
како несиромашни, независно од нивните лишувања во одредени димензии. 
Цензорирањето дозволува да се концентрираме на сиромашните деца и 
да ги идентификуваме тие што најмногу се соочуваат со лишување преку 
зголемување на границата на отсек. 
Табела 7 ја прикажува инциденцијата на сиромаштија (H), интензитетот 
на сиромаштија (A), приспособениот процент на сиромашни деца (M) и 
цензорираните проценти сиромашни деца за секоја возрасна група при 
што границата на отсек се движи меѓу 20 и 50 проценти. Забележливи 
разлики меѓу возрасните групи се јавуваат како што се движиме од пониска 
до повисока вредност на k. Прво, за k≥20%, помладата група се соочува со 
повисока инциденција на сиромаштија (H0-4=17,34%), додека повозрасната 
група има малку повисок интензитет (A5-17=28,1%), но помала инциденција 
(H5-17=15,69%). Ситуацијата зема обратна насока кога ја зголемуваме 
границата на отсек, k≥25%. Во тој случај, 11,96 проценти од децата на 
возраст од 5 до 17 години и 8,67 проценти од децата на возраст до 5 години 
се повеќедимензионално сиромашни. Уште едно менување на насоката 
беше откриено при k≥30% каде што постарата група поинтензивно, но 
поретко се соочува со лишување, додека сликата не се менува значително 
за повисока вредност на k. Претходните шеми сугерираат дека многу од 
помалите деца се соочуваат со лишување во помал број (помалку од 25 
проценти), додека поинтензивна сиромаштија се јавува кај постарата 
група деца. 
Дополнително, табела 7 ги прикажува шемите на цензорираните 
проценти на сиромашни деца за секоја димензија за различни 
граници на отсек. Исхраната, безбедноста и рекреацијата се водечки 
за повеќедимензионалната сиромаштија кај возрасната група од 0 до 
4 години, додека љубовта и негата, безбедноста и образованието кај 
возрасната група од 5 до 17 години. Во поглед на вообичаените лишувања 
меѓу возрасните групи, помладата група има повисоки цензорирани 
проценти на сиромашни деца во димензиите вода и санитарни 
услови, домување, информации и материјална состојба во споредба со 
цензорираните проценти сиромашни деца за постарата група во рамки 
на истите димензии. Од друга страна, постарата група има поголема 
веројатност да се соочи со лишување во димензиите здравје, љубов и нега 
и безбедност во споредба со помладата група. Очигледно, лишувањата 



ПРВА СТУДИЈА ЗА ПОВЕЌЕДИМЕНЗИОНАЛНАТА ДЕТСКА СИРОМАШТИЈА ВО СЕВЕРНА МАКЕДОНИЈА 55

на ниво на домаќинство се почести кај возрасната група од 0 до 4 години, 
додека лишувањата специфични за децата се почести кај возрасната група 
од 5 до 17 години. 

Table 7: Табела 7: Инциденција на сиромаштија (H), интензитет на 
сиромаштија (A), приспособен процент на сиромашни деца (M0) и 
цензорирани проценти сиромашни деца според возрасни групи за 
k≥20%-50% 

k≥
20.00% 25.00% 30.00% 35.00% 40.00% 45.00% 50.00%

0-4г. возрасна група

H0-4 17.34% 8.67% 5.35% 3.16% 1.78% 0.87% 0.54%
A0-4 27.60% 33.61% 37.57% 41.70% 45.81% 50.01% 51.84%
M0 0-4 4.79% 2.91% 2.01% 1.32% 0.82% 0.44% 0.28%

Цензорирани проценти сиромашни деца
Исхрана 6.10% 2.99% 2.12% 1.29% 0.83% 0.53% 0.26%
Вода и санитарни услови 3.55% 2.45% 1.40% 0.95% 0.58% 0.30% 0.23%
Здравје 3.22% 2.17% 1.60% 0.67% 0.41% 0.21% 0.11%
Домување 4.70% 3.03% 2.01% 1.60% 0.96% 0.46% 0.27%
Информации 3.46% 2.87% 2.30% 1.75% 1.12% 0.57% 0.32%
Други социјални услуги 4.23% 2.50% 1.53% 0.83% 0.53% 0.28% 0.22%
Љубов и нега 2.41% 1.02% 0.79% 0.52% 0.37% 0.37% 0.37%
Безбедност 7.02% 3.79% 2.18% 1.68% 1.03% 0.47% 0.32%
Рекреација 8.43% 4.52% 3.03% 1.71% 1.02% 0.50% 0.31%
Материјална состојба 4.55% 3.64% 3.11% 2.16% 1.31% 0.69% 0.40%
5-17г. возрасна група

H5-17 15.69% 11.96% 3.87% 2.33% 1.20% 0.78% 0.77%
A5-17 28.10% 30.17% 39.30% 44.26% 51.06% 55.67% 55.81%
M0 5-17 4.41% 3.61% 1.52% 1.03% 0.61% 0.43% 0.43%

Цензорирани проценти сиромашни деца
Слобода од експлоатација 1.18% 1.13% 0.59% 0.38% 0.28% 0.24% 0.24%
Вода и санитарни услови 2.29% 1.87% 0.81% 0.40% 0.17% 0.11% 0.10%
Здравје 4.09% 3.48% 1.80% 1.13% 0.81% 0.44% 0.42%
Домување 3.06% 2.48% 1.33% 0.81% 0.38% 0.24% 0.24%
Информации 2.74% 2.53% 1.41% 0.99% 0.55% 0.37% 0.37%
Љубов и нега 6.93% 5.42% 2.00% 1.62% 0.89% 0.72% 0.71%
Безбедност 8.75% 5.77% 2.02% 1.28% 0.50% 0.29% 0.28%
Образование 5.99% 5.46% 1.20% 0.85% 0.62% 0.51% 0.50%
Материјална состојба 3.52% 3.04% 1.99% 1.39% 0.96% 0.69% 0.69%

Пресметки на авторите

За да ја илустрираме важноста на секоја од димензиите за 
повеќедимензионалната сиромаштија за секоја возрасна група, беа 
пресметани процентуалните придонеси на секоја димензија за различни 
граници на отсек. Графикон 14 ја покажува анализата според димензии 
во рамки на секоја возрасна група. Како што беше сугерирано во табела 
7, исхраната, безбедноста и рекреацијата придонесуваат приближно 45 
проценти за повеќедимензионалната сиромаштија на децата што се на 
возраст до 5 години. Меѓутоа, нивната соодветност (придонес) се намалува 
за децата што се соочени со најмногу лишувања (повисока вредност на k) 
спуштајќи се до 31,5 проценти за k≥50%, додека материјалното лишување, 
љубовта и негата и информациите придонесуваат доминантно. 
Кај постарата група се појавуваат различни шеми. На ниво од k≥20%, 
безбедноста, љубовта и негата и образованието придонесуваат 56,84 
проценти за повеќедимензионалната сиромаштија кај таа возрасна група. 
Образованието и љубовта и негата ја задржуваат својата голема значајност 
дури и при повисоки нивоа на лишување (повисока вредност на k), додека 
безбедноста беше заменета од материјалната состојба во првите 3 фактори 
што придонесуваат за целата повеќедимензионална сиромаштија. 

Графикон 14: Анализа според димензии според возрасни групи за 
k≥20%-50%

Пресметки на авторите

Повеќедимензионалната анализа генерира значително пониски проценти 
сиромаштија (сиромашни деца) во споредба со резултатите во единечната 
анализа на лишувањата. Ова укажува на тоа дека децата што се соочуваат 
со лишување во еден индикатор не се истовремено соочени со лишување 
во доволен број други индикатори за да бидат повеќедимензионално 
сиромашни. Ги претставуваме разликите меѓу необработените и 
цензорираните проценти сиромашни деца (за k≥25%) на графикон 15. 
Најголемите разлики се јавуваат во димензиите исхрана, други социјални 
услуги, безбедност и образование. На пример, 74,43 проценти од децата 
на возраст од 5 до 17 години се соочуваат со лишување во димензијата 
безбедност, меѓутоа само 5,77 проценти истовремено се лишуваат во 
димензијата безбедност и се повеќедимензионално сиромашни. Најмалите 
разлики се јавуваат во димензиите материјална состојба и здравје, што 
сугерира дека овие димензии даваат „добра“ претстава на сиромаштијата. 
Покрај тоа, графикон 15 ги истакнува разликите меѓу возрасните групи во 
вообичаените димензии, што ги потврдува заклучоците од табела 7.

Графикон 15: Необработени и цензорирани проценти сиромашни 
деца

Конечно, структурата на повеќедимензионална детска сиромаштија 
беше испитана преку пресметка на процентуалниот придонес на 
различни подгрупи за приспособениот процент на сиромашни деца (за 
k≥25%). Графикон 16 го прикажува уделот на секоја подгрупа во рамки 
на различни класификации. Слични шеми се забележани за возрасните 
групи во поглед на областа, етничката припадност и образованието и 
индексот на богатство на домаќинството. Децата што живеат во урбани 
области придонесуваат повеќе за повеќедимензионалната сиромаштија 
(56 проценти за возрасната група од 0 до 4 години и 60 проценти за 
возрасната група од 5 до 17 години). Децата Роми најмногу придонесуваат 
за приспособениот процент сиромашни деца, приближно 40 проценти за 
двете возрасни групи. Дополнително, првите два квинтила на богатство 
сочинуваат повеќе од 80 проценти од повеќедимензионалната детска 
сиромаштија, додека домаќинствата, чијшто носител има основно или 
средно образование, сочинуваат повеќе од 95 проценти од детската 
сиромаштија. Од друга страна, момчињата сочинуваат доминантни 65 
проценти од повеќедимензионалната детска сиромаштија во рамки на 
возрасната група од 0 до 4 години, додека девојчињата придонесуваат за 
61,8 проценти во рамки на возрасната група од 5 до 17 години. Слично, 
домаќинствата што имаат повеќе од две деца сочинуваат 62,6 проценти 
од повеќедимензионалната детска сиромаштија во рамки на возрасната 
група од 5 до 17 години, додека само 25,8 проценти во рамки на возрасната 
група од 0 до 4 години.  

Графикон 16: Придонеси на подгрупите за повеќедимензионалната 
сиромаштија

Да резимираме, резултатите ја оправдуваат пресметката на детските 
ИПС специфични за возраста. Значајни разлики настануваат меѓу 
возрасните групи за различни граници на отсек. Додека кај помалите 
деца инциденцијата на сиромаштија е поголема, кај постарите деца 
сиромаштијата е поинтензивна. Анализата според димензии покажува 
дека исхраната, безбедноста и рекреацијата доминантно придонесуваат 
за повеќедимензионалната сиромаштија за помладата група, додека 
безбедноста, љубовта и негата и образованието за постарата група. 
Независно од возраста на детето, материјалната состојба станува еден од 
водечките фактори што придонесуваат за вкупната повеќедимензионална 
сиромаштија при повисоки нивоа на интензитет на повеќедимензионалната 
сиромаштија. 
Згора на тоа, необработените проценти сиромашни деца за димензиите 
исхрана, други социјални услуги, безбедност и образование во рамки на 
единечната анализа на лишувањата ја преценуваат распространетоста 
на сиромаштијата бидејќи цензорираните проценти сиромашни 
деца во истите димензии се значително пониски. Конечно, урбаните 
домаќинства, Ромите, материјално најсиромашните домаќинства и 
домаќинствата, чиишто носители имаат пониско ниво на образование, 
најмногу придонесуваат за повеќедимензионалната детска сиромаштија. 
Девојчињата и домаќинствата со повеќе од две деца сочинуваат голем 
удел во повеќедимензионалната сиромаштија за постарата група, додека 
момчињата и домаќинствата со помалку од три деца придонесуваат повеќе 
за сиромаштијата за помладата група. 



ПРВА СТУДИЈА ЗА ПОВЕЌЕДИМЕНЗИОНАЛНАТА ДЕТСКА СИРОМАШТИЈА ВО СЕВЕРНА МАКЕДОНИЈА 61

4.5. РАЗЛОЖУВАЊЕ НА ПОДГРУПИ 
Претходната анализа ги опфаќа придонесите на секоја подгрупа за 
вкупната повеќедимензионална сиромаштија; меѓутоа, не ја разгледува 
состојбата на детската сиромаштија во рамки на секоја подгрупа. Во оваа 
секција, инциденцијата на сиромаштија, интензитетот на сиромаштија, 
приспособените проценти сиромашни деца, цензорираните проценти 
сиромашни деца и процентуалните придонеси за разни подгрупи се 
анализирани во поглед на урбаната / руралната област, полот, етничката 
припадност и регионот.

4.5.1.  Област
Табела 8 покажува дека секое десетто дете во руралните средини и 
секое тринаесетто дете во урбаните средини, на возраст до 5 години, е 
повеќедимензионално сиромашно. Помалите деца во руралните средини 
се соочуваат со поголема инциденција на сиромаштија во речиси сите 
димензии, освен во димензиите информации и материјална состојба, 
во споредба со помалите деца во урбаните средини. Лишувањата во 
димензиите исхрана и рекреација се чести кај децата во руралните 
средини, додека рекреацијата и материјалната состојба се посуштински 
за децата во урбаните средини на возраст до 5 години. 
Во рамките на возрасната група од 5 до 17 години, инциденцијата на 
повеќедимензионална сиромаштија е еднаква на 12 проценти, без 
оглед на поделбата рурална / урбана средина. Додека инциденцијата 
на сиромаштија е слична меѓу руралните и урбаните деца, анализата 
според димензии покажува дека постарите деца во руралните и во 
урбаните средини не се еднакво погодени во секоја димензија. Децата од 
руралните средини имаат значително повисоки цензорирани проценти 
во димензиите вода и санитарни услови, здравје, домување и безбедност, 
додека децата од урбаните средини во димензиите љубов и нега, 
образование и материјална состојба.

Табела 8: Инциденција на сиромаштија (H), интензитет на сиромаштија 
(A), приспособен процент сиромашни деца (M0) и цензорирани 
проценти сиромашни деца според возрасни групи и област за k≥25%

Област
Урбана Рурална

0-4г. возрасна група
H0-4 7.64% 10.35%
A0-4 34.55% 32.47%
M0 0-4 2.64% 3.36%

Цензорирани проценти сиромашни деца

Исхрана 2.22% 4.24%
Вода и санитарни услови 1.72% 3.63%
Здравје 1.31% 3.58%
Домување 2.82% 3.39%
Информации 3.20% 2.34%
Други социјални услуги 1.72% 3.76%
Љубов и нега 0.61% 1.70%
Безбедност 3.79% 3.78%
Рекреација 3.92% 5.50%
Материјална состојба 4.96% 1.48%
5-17г. возрасна група
H5-17 11.80% 12.20%
A5-17 29.88% 30.60%
M0 5-17 3.53% 3.73%

Цензорирани проценти сиромашни деца

Слобода од експлоатација 0.92% 1.47%
Вода и санитарни услови 0.66% 3.78%
Здравје 2.72% 4.68%
Домување 1.58% 3.92%
Информации 2.31% 2.86%
Љубов и нега 6.37% 3.92%
Безбедност 4.43% 7.79%
Образование 6.94% 3.10%
Материјална состојба 4.13% 1.31%

Пресметки на авторите



ПРВА СТУДИЈА ЗА ПОВЕЌЕДИМЕНЗИОНАЛНАТА ДЕТСКА СИРОМАШТИЈА ВО СЕВЕРНА МАКЕДОНИЈА 63

Кога ги набљудуваме процентуалните придонеси на секоја димензија во 
рамки на секоја подгрупа (графикон 17), забележуваме значителни разлики 
во поглед на детската сиромаштија меѓу руралните и урбаните средини. 
Децата од руралните средини на возраст до 5 години имаат порамномерна 
дистрибуција на димензионалните придонеси каде што седум димензии 
придонесуваат меѓу 10 и 16,5 проценти за повеќедимензионалната 
сиромаштија во оваа група. Од друга страна, речиси 50 проценти од 
вкупната сиромаштија кај урбаните деца на возраст од 5 до 17 години 
доаѓа од три димензии: безбедност, рекреација и материјална состојба. Во 
поглед на групата постари деца, покрај доминантниот удел на димензијата 
безбедност, четири димензии (вода и санитарни услови, здравје, домување 
и љубов и нега) придонесуваат за 50 проценти од повеќедимензионалната 
сиромаштија во руралните средини. Спротивно на тоа, образованието, 
љубовта и негата, безбедноста и материјалната состојба придонесуваат за 
најголем дел од детската сиромаштија во урбаните средини.  

Графикон 17: Анализа според димензии според возрасни групи и 
област за k≥25%

Пресметки на авторите

Да резимираме, нема клучни разлики во инциденцијата и интензитетот 
на сиромаштијата меѓу децата од руралните и од урбаните средини, 
меѓутоа анализата според димензии открива диференцијални извори 
на сиромаштија за секоја подгрупа. Голем дел од урбаната детска 
сиромаштија се припишува на недостигот од љубов и нега, економските 
тешкотии и ниското ниво на образование, додека за детската сиромаштија 

во руралните средини придонесуваат повеќе фактори, од кои поголема 
важност имаат лошото домување, водата, санитарните услови, недостигот 
од покритие за здравствено осигурување и недоволна исхранетост. Според 
тоа, искоренувањето на детската сиромаштија во руралните средини бара 
многу поширок пристап насочен кон неколку димензии, додека детската 
сиромаштија во урбаните средини би можела значително да се намали 
преку соочување со образовните и со материјалните лишувања. 

4.5.2. Пол
Половите разлики за детската сиромаштија се прикажани во табела 9. 
Момчињата од помладата група имаат не само поголема инциденција на 
сиромаштија, туку и повисок интензитет, при што во просек се лишуваат 
во 35 проценти од индикаторите, во споредба со девојчињата на иста 
возраст. Момчињата се доминантно повеќе соочени со лишувања во сите 
димензии, освен во димензијата здравје, каде што девојчињата имаат 
малку повисок цензориран процент на сиромашни деца од 2,34 проценти. 
Обратна ситуација е забележана кај постарата група деца. Девојчињата 
имаат поголема инциденција (14,03 проценти) и интензитет на сиромаштија 
(30,38 проценти), при што повеќе се соочуваат со лишување во речиси 
сите димензии, освен во димензијата материјална состојба, во споредба 
со момчињата од истата возрасна група. Забележливо, цензорираните 
проценти сиромашни деца достигнуваат 6 проценти за постарите 
девојчиња во три димензии, љубов и нега, безбедност и образование.

Табела 9: Инциденција на сиромаштија (H), интензитет на сиромаштија 
(A), приспособен процент сиромашни деца (M0) и цензорирани 
проценти сиромашни деца според возрасни групи и пол за k≥25%

Пол
Машко Женско

0-4г. возрасна група
H0-4 10.08% 7.03%
A0-4 34.76% 31.68%
M0 0-4 3.50% 2.23%

Цензорирани проценти сиромашни деца

Исхрана 3.85% 1.99%
Вода и санитарни услови 3.29% 1.46%
Здравје 2.03% 2.34%
Домување 3.80% 2.14%
Информации 3.73% 1.87%
Други социјални услуги 2.52% 2.47%
Љубов и нега 1.22% 0.80%
Безбедност 4.93% 2.45%
Рекреација 5.11% 3.83%
Материјална состојба 4.28% 2.89%
5-17г. возрасна група
H5-17 9.67% 14.03%
A5-17 29.82% 30.38%
M0 5-17 2.88% 4.26%

Цензорирани проценти сиромашни деца

Слобода од експлоатација 0.97% 1.29%
Вода и санитарни услови 1.42% 2.27%
Здравје 2.29% 4.55%
Домување 1.79% 3.11%
Информации 2.13% 2.88%
Љубов и нега 3.77% 6.92%
Безбедност 5.16% 6.34%
Образование 3.77% 6.99%
Материјална состојба 3.65% 2.49%

Пресметки на авторите

Графикон 18 ги покажува процентуалните придонеси на избраните 
димензии за повеќедимензионалната сиромаштија во секоја полова / 
возрасна група. Независно од полот, за момчињата и за девојчињата на 
возраст до 5 години истите три доминантни фактори придонесуваат за 
нивната повеќедимензионална сиромаштија: безбедност, рекреација 
и материјална состојба; придонесувајќи со 41 процент. Слични шеми се 
јавуваат кај возрасната група од 5 до 17 години. Безбедноста, љубовта и 
негата и образованието придонесуваат најмногу во секоја од половите 
групи. 

Графикон 18: Анализа според димензии според возрасни групи и пол 
за k≥25%

Пресметки на авторите

Како заклучок, помалите момчиња и постарите девојчиња се соочуваат 
со поголема инциденција и интензитет на сиромаштија во споредба 
со постарите момчиња и помалите девојчиња, соодветно. Имено, 
девојчињата на возраст од 5 до 17 години имаат највисок приспособен 
процент сиромашни деца од 4,26 проценти, за што најмногу 
придонесуваат лишувањата во димензиите безбедност, љубов и нега и 
образование. Покрај овие три димензии, рекреацијата и материјалната 
состојба значително додаваат на вкупната повеќедимензионална детска 
сиромаштија независно од полот, што значи дека истата група лишувања 
ги погодува и момчињата и девојчињата. 

4.5.3. Етничка припадност
Етничката поделба на децата генерира зачудувачки резултати. Табела 
10 покажува дека секое трето дете Ромче на возраст до 5 години е 
повеќедимензионално сиромашно, соочено со лишување, во просек, во 
една третина од индикаторите. Групата други етнички заедници има помала, 
но, сепак, голема инциденција повеќедимензионална сиромаштија, при 
што секое петто дете е повеќедимензионално сиромашно. Инциденцијата 
на сиромаштија кај албанските деца е близу до просечната инциденција на 
населението, додека децата Македонци се најмалку соочени со лишувања. 
Помалите деца Роми имаат поголема веројатност да страдаат во речиси 
сите димензии, од кои безбедноста, рекреацијата и материјалната состојба 
имаат највисоки цензорирани проценти сиромашни деца. Разликите во 
димензијата исхрана се впечатливи. Децата Роми имаат речиси трипати 
поголема инциденција од вториот по висина процент сиромашни деца 
– групата на другите етнички заедници. Недостигот од покритие за 
здравствено осигурување е очигледен проблем за групата други етникуми, 
додека помалку за децата Роми и Македонци. Ситуацијата се влошува кога 
ја разгледуваме возрасната група од 5 до 17 години. Инциденцијата на 
сиромаштија се надувува на 40 проценти за децата Роми, 12,95 проценти 
за Албанците и 5,16 проценти за Македонците, додека се спушта на 
13,35 проценти за децата од другите етнички заедници. Цензорираните 
проценти сиромашни деца откриваат поголеми разлики меѓу етничките 
групи во некои димензии. На пример, децата Роми имаат девет пати 
поголема инциденција на сиромаштија во димензијата образование и 
повеќе од четири пати поголема во димензиите љубов и нега и материјал-
на состојба од втората по големина инциденција во секоја од тие димензии.



ПРВА СТУДИЈА ЗА ПОВЕЌЕДИМЕНЗИОНАЛНАТА ДЕТСКА СИРОМАШТИЈА ВО СЕВЕРНА МАКЕДОНИЈА68

Табела 10: Инциденција на сиромаштија (H), интензитет на 
сиромаштија (A), приспособен процент сиромашни деца (M0) и 
цензорирани проценти сиромашни деца според возрасни групи и 
етничка припадност за k≥25%

Етничка припадност
Македонци Албанци Други Роми

0-4г. возрасна група
H0-4 2.47% 8.41% 19.59% 35.54%
A0-4 31.06% 32.11% 35.90% 34.65%
M0 0-4 0.77% 2.70% 7.03% 12.31%

Цензорирани проценти сиромашни деца

Исхрана 0.74% 2.83% 5.85% 14.11%
Вода и санитарни услови 0.55% 2.74% 4.66% 10.40%
Здравје 0.79% 3.62% 7.79% 1.04%
Домување 0.79% 2.49% 6.68% 14.36%
Информации 0.55% 1.22% 9.17% 15.84%
Други социјални услуги 0.90% 2.88% 5.09% 8.24%
Љубов и нега 0.34% 1.69% 0.96% 2.92%
Безбедност 1.07% 3.27% 7.27% 17.86%
Рекреација 1.01% 4.54% 12.13% 17.99%
Материјална состојба 0.91% 1.45% 10.65% 19.93%
5-17г. возрасна група
H5-17 5.16% 12.95% 13.35% 40.00%
A5-17 29.49% 30.13% 33.68% 29.91%
M0 5-17 1.52% 3.90% 4.50% 11.96%

Цензорирани проценти сиромашни деца

Слобода од 
експлоатација

0.48% 1.18% 3.02% 2.92%

Вода и санитарни услови 0.41% 3.29% 3.37% 4.45%
Здравје 1.77% 5.20% 4.08% 7.07%
Домување 0.65% 4.00% 4.73% 6.13%
Информации 1.12% 2.16% 4.18% 8.84%
Љубов и нега 3.55% 4.06% 3.84% 18.00%
Безбедност 3.36% 8.71% 8.50% 9.89%
Образование 1.04% 3.06% 3.59% 32.33%
Материјална состојба 1.06% 2.84% 2.93% 12.64%

Пресметки на авторите

Гледајќи го процентуалниот придонес според возраст и етничка 
припадност (на графикон 19), забележани се слични шеми меѓу етничките 
заедници кај помладата група, додека се појавуваат различни шеми кај 
етничките заедници во постарата група. Во помладата група, димензиите 
рекреација и материјална состојба се јавуваат како главни фактори што 
придонесуваат за повеќедимензионалната сиромаштија кај ромската 
заедница и кај групата други етнички заедници, додека рекреацијата, 
безбедноста и здравјето играат доминантна улога кај македонската и 
албанската етничка заедница. Во постарата група, безбедноста заедно со 
љубовта и негата го сочинуваат најголемиот дел од детската сиромаштија 
кај Македонците, додека заедно со здравјето создава најголем дел од 
детската сиромаштија кај Албанците, а заедно со домувањето придонесува 
најмногу за детската сиромаштија во рамки на групата други етнички 
заедници. Конечно, образованието, материјалната состојба и љубовта 
и негата придонесуваат за 65 проценти од повеќедимензионалната 
сиромаштија кај постарите деца Роми.

Графикон 19: Анализа според димензии според возрасни групи и 
етничка припадност за k≥25%
 

Пресметки на авторите

Како заклучок, меѓу етничките заедници во Северна Македонија постои 
значаен диспаритет во поглед на сиромаштијата. Децата Роми, без 
разлика на нивната возраст, во голема мера се соочуваат со лишување, 
и покрај различната соодветност на одредени димензии во секоја 
возрасна група. Предизвиците поврзани со безбедноста, рекреацијата 

и со материјалната состојба почесто ги погодуваат помалите деца Роми, 
додека образованието, љубовта и негата и материјалната состојба почесто 
ги погодуваат постарите деца Роми. Албанците и групата други етнички 
заедници ги заземаат второто и третото место на скалата на сиромаштија, 
меѓутоа, тие значително помалку се соочуваат со лишување од децата 
Роми. Мерки што ги засегаат лишувањата во димензиите безбедност, 
здравје и домување може значително да ја намалат детската сиромаштија 
кај Албанците и кај групата други етнички заедници.

4.5.4. Регион
Табела 11 ја покажува распространетоста на детската сиромаштија низ 
регионите во Северна Македонија. Кога станува збор за помладата група 
деца, два региона имаат најголема застапеност на детска сиромаштија, 
имено, Југоисточниот регион, каде што секое четврто дете на возраст до 
5 години е повеќедимензионално сиромашно, и Источниот регион, каде 
што секое петто дете на возраст до 5 години се соочува со лишување во 
неколку димензии. Сиромашните деца во истите два региона се соочуваат 
со лишување во просек во 36 проценти од индикаторите. Скопскиот 
и Полошкиот се следните два региона со поголема инциденција на 
сиромаштија, 8,21 проценти и 7,75 проценти, соодветно. Споредувајќи 
ги првите два региона низ димензиите, и Југоисточниот и Источниот, 
имаат високи цензорирани проценти сиромашни деца во димензиите 
вода и санитарни услови, домување, безбедност, рекреација и 
материјална состојба. Меѓутоа, Југоисточниот регион има значително 
поголема инциденција на сиромаштија во димензиите исхрана, здравје, 
информации и други социјални услуги. Забележливи регионални разлики 
се јавуваат кај димензиите исхрана и здравје. Југоисточниот, Источниот 
и Скопскиот регион имаат доминантен удел на слабо нахранети деца во 
помладата група, додека Југоисточниот и Полошкиот регион имаат голем 
удел на повеќедимензионално сиромашни деца, кои немаат покритие за 
здравствено осигурување. 
Слични шеми се појавуваат и кај постарата група деца. Југоисточниот и 
Источниот регион имаат највисоки приспособени проценти сиромашни 
деца, 5,89 и 6,08 проценти, соодветно, а потоа се Полошкиот и Скопскиот 
регион со приспособени проценти сиромашни деца од 4,32 и 3,89 
проценти, соодветно. Додека Југоисточниот и Источниот регион имаат 
слични приспособени проценти сиромашни деца, Југоисточниот регион 
има помала инциденција на сиромаштија со повисок интензитет на 
сиромаштија во споредба со Источниот регион. Гледајќи ги димензиите, 
забележуваме дека лишувањата во димензијата здравје се особено 
соодветни во Источниот, Југоисточниот и во Полошкиот регион; 

лишувањата во димензијата информации во Источниот и во Југоисточниот; 
и лишувањата во димензијата образование во Источниот и во Скопскиот 
регион. Дополнително, постои невообичаено висок цензориран процент 
сиромашни деца во димензијата материјална состојба во еден од регионите 
со најмало лишување, Југозападниот регион.

Табела 11: Инциденција на сиромаштија (H), интензитет на 
сиромаштија (A), приспособен процент сиромашни деца (M0) и 
цензорирани проценти сиромашни деца според возрасни групи и 
регион за k≥25%

Регион

Вардар Исток Југо-
запад

Југо-
исток

Пелаго-
нија Полог Северо-

исток Скопје

0-4г. возрасна група

H0-4 5.33% 22.22% 4.06% 26.83% 2.43% 7.75% 4.91% 8.21%

A0-4 31.44% 36.14% 27.53% 36.15% 31.48% 30.61% 35.25% 32.82%

M0 0-4 1.68% 8.03% 1.12% 9.70% 0.76% 2.37% 1.73% 2.70%

Цензорирани проценти сиромашни деца
Исхрана 1.58% 4.23% 1.44% 8.47% 0.53% 1.64% 1.71% 4.08%

Вода и санитарни 
услови 0.98% 10.43% 0.92% 8.37% 0.87% 1.17% 0.97% 2.03%

Здравје 0.99% 0.69% 0.00% 9.03% 0.49% 6.29% 2.69% 0.70%

Домување 1.96% 10.76% 0.87% 9.28% 0.74% 1.65% 1.21% 3.06%

Информации 1.65% 6.81% 0.92% 13.33% 1.12% 0.30% 0.93% 3.17%

Други соц. услуги 0.95% 3.68% 1.29% 6.10% 0.45% 2.89% 2.07% 2.81%

Љубов и нега 1.34% 3.62% 0.00% 1.86% 0.62% 1.75% 1.65% 0.24%

Безбедност 3.44% 14.35% 1.58% 11.39% 1.47% 2.19% 1.77% 3.14%

Рекреација 1.28% 10.65% 1.90% 14.61% 1.36% 3.71% 2.62% 4.68%

Материјална 
состојба 2.60% 14.22% 2.09% 14.46% 0.00% 1.69% 1.51% 3.02%

5-17г. возрасна 
група

H5-17 7.74% 20.49% 4.48% 17.27% 8.64% 14.40% 6.62% 13.11%

A5-17 33.50% 29.66% 27.05% 34.09% 27.00% 30.00% 32.94% 29.70%

M0 5-17 2.59% 6.08% 1.21% 5.89% 2.33% 4.32% 2.18% 3.89%

Цензорирани проценти сиромашни деца
Слобода од 
експлоатација 1.24% 0.00% 0.15% 3.21% 1.73% 2.21% 0.43% 0.92%

Вода и санитарни 
услови 1.01% 4.20% 0.16% 5.28% 1.72% 0.98% 0.92% 1.99%

Здравје 2.96% 8.00% 0.30% 7.60% 1.25% 9.90% 3.24% 1.08%

Домување 1.63% 5.83% 0.78% 4.24% 2.01% 3.58% 1.54% 2.02%

Информации 2.16% 5.71% 0.95% 6.61% 2.17% 2.04% 2.10% 2.03%

Љубов и нега 4.89% 5.23% 1.43% 5.29% 3.02% 6.12% 3.53% 7.25%

Безбедност 6.40% 9.18% 2.49% 8.72% 4.39% 6.55% 5.01% 5.49%

Образование 1.73% 12.60% 0.90% 5.53% 3.59% 3.26% 1.48% 7.85%

Материјална 
состојба 1.04% 2.84% 3.51% 3.50% 0.00% 3.34% 1.18% 4.50%

Пресметки на авторите

Графикон 20 ги открива главните фактори што придонесуваат за детската 
сиромаштија во секој регион. Додека безбедноста и рекреацијата 
конзистентно придонесуваат за голем процент од детската сиромаштија 
кај помладата група во сите региони, постојат значајни разлики во 
поглед на другите димензии. На пример, исхраната придонесува повеќе 
во Скопскиот и во Југозападниот регион; здравјето во Североисточниот 
и во Полошкиот регион, а материјалната состојба во Југоисточниот, 
Југозападниот, Источниот и во Вардарскиот регион. Кај повозрасната 
група, љубовта и негата и безбедноста имаат конзистентно голем 
придонес, при што образованието игра важна улога во Скопскиот, 
Пелагонискиот и во Источниот регион, здравјето во Североисточниот, 
Полошкиот, Југоисточниот, Источниот и во Вардарскиот регион и, 
конечно, материјалната состојба во Југозападниот регион.

Графикон 20: Анализа според димензии според возрасни групи и 
регион за k≥25%
 

Пресметки на авторите

За да ја заокружиме оваа секција, идентификувавме четири региони 
со значително поголема инциденција на сиромаштија: Југоисточниот, 
Источниот, Скопскиот и Полошкиот, од кои првите два имаат најголема 
инциденција независно од возрасната група на децата. Освен лишувањата 
во димензиите безбедност и рекреација, децата на возраст до 5 години во 
Источниот и во Југоисточниот регион најмногу страдаат во димензиите 
домување, вода и санитарни услови, информации и материјална состојба. 
Помалите деца во Скопскиот регион имаат потреба од подобрена исхрана, 
додека постарите деца во истиот регион имаат потреба од подобар 
пристап до образование. Конечно, недостигот од покритие за здравствено 
осигурување кај децата во Полошкиот регион е особено алармантен и за 
помалите и за постарите деца.

4.6. НЕЕДНАКВОСТ ВО РАМКИ НА ДОМАЌИНСТВОТО, 
ДЕЦА ПИОНЕРИ И ФАКТОРИ НА РИЗИК ЗА ДЕТСКАТА 
СИРОМАШТИЈА 
Анализите за детска сиромаштија на ниво на домаќинството 
претпоставуваат дека децата што живеат во истото домаќинство ги 
делат истите лишувања како и секој член на домаќинството. Меѓутоа, 
Alkire et al. (2019) откриваат дека во повеќедимензионално сиромашните 
домаќинства може да има дете што страда во една димензија и друго дете 
што не се соочува со лишување во истата димензија. Таква нееднаквост 
во домаќинството се јавува, на пример, ако дете на училишна возраст 
не посетува училиште, но живее во домаќинство каде што друго дете 
на училишна возраст оди на училиште. Нееднаквоста во рамки на 
домаќинството кај повеќедимензионално сиромашните деца беше 
анализирана во поглед на две лишувања: непосетување училиште и 
исхрана. 
Табела 12 ја покажува застапеноста на нееднаквоста во рамки на 
домаќинството кај различни групи. Кај повеќедимензионално 
сиромашните деца на возраст до 5 години, 10,52 проценти се недоволно 
исхранети и живеат во домаќинство каде што друго дете не е недоволно 
исхрането. Нееднаквоста во рамки на домаќинството во поглед на 
исхраната е поизразена кај урбаните деца, момчињата, децата Роми 
и децата што живеат во домаќинства со повеќе од две деца. Од друга 
страна, детерминантата посетување училиште е важна за постарата 
возрасна група. 22,47 проценти од децата на училишна возраст што 
повеќедимензионално се соочуваат со лишување не одат на училиште 
и живеат во домаќинство каде што друго дете на училишна возраст 
посетува училиште. Разликите меѓу групите се впечатливи. Секое 
трето повеќедимензионално сиромашно дете што живее во урбани 
средини страда од нееднаквост во рамки на домаќинството во поглед 
на посетувањето училиште. Застапеноста е слична кај сиромашните 
девојчиња и кај децата што живеат во домаќинства со повеќе од две деца. 
Конечно, секое второ дете Ром што се соочува со повеќедимензионално 
лишување не посетува училиште и живее во домаќинство каде што друго 
дете оди на училиште. 

Табела 12: Деца што се соочуваат со нееднаквост во рамки на 
домаќинството во поглед на присуството на училиште и исхраната и 
деца пионери

Нееднаквост во рамки на 
домаќинството Деца пионери 

Процент 
на повеќе-

димензионално 
сиромашни деца 

на возраст од 
0 до 4  год. што 
се недоволно 

исхранети 
и живеат во 

домаќинство 
каде што барем 

едно дете не 
е недоволно 

исхрането

Процент 
на повеќе-

димензионално 
сиромашни деца 

на училишна 
возраст што 

не посетуваат 
училиште и 
живеат во 

домаќинство каде 
што барем едно 

дете на училишна 
возраст посетува 

училиште

Процент на 
деца на возраст 
од 10 до 17 год. 
што посетуваат 

образование 
што е повисоко 
во споредба со 
образованието 
на сите други 

членови на 
домаќинството 

Вкупно 10.52% 22.47% 6.32%

Област
Урбана 13.18% 35.96% 5.69%
Рурална 7.32% 1.74% 7.28%

Пол
Момчиња 15.96% 6.08% 6.76%
Девојчиња 1.41% 32.74% 5.93%

Етничка 
припадност

Македонци 12.37% 0.86% 1.71%
Албанци 8.55% 1.66% 11.43%
Роми 15.95% 54.80% 11.08%
Друго 0% 0% 14.70%

Број на 
деца 

Повеќе од 2 23.92% 34.79% 10.26%
2 или помалку 6.51% 1.31% 4.39%

ИПС
Сиромашни 5.32%
Несиромашни 6.49%

Пресметки на авторите

Поголемиот степен завршено образование на детето може да ја отвори 
портата за излегување надвор од сиромаштијата. Типичната мера за 
соочување со лишување во поглед на образованието во анализите на ниво 
на домаќинство е ситуацијата каде што барем еден член на домаќинството 
не посетува училиште. Ако детето посетува училиште, домаќинството се 
класификува дека не се соочува со лишување. Alkire at al. (2019) откриваат 
дека процентот на деца на училишна возраст што завршиле шест години 
школување и живеат во домаќинство каде што ниту еден од возрасните 
членови не завршил шест години школување (т.н. деца пионери) е 
значителен. Меѓутоа, за македонскиот контекст, ваквата дефиниција за 

деца пионери би генерирала многу низок процент поради многу високиот 
процент луѓе што имаат завршено шест години школување. Оттука, ние ги 
дефинираме „децата пионери“ како деца на возраст од 10 до 17 години што 
посетуваат образовно ниво што е повисоко во споредба со тоа на другите 
членови на домаќинството. Табела 12 ја прикажува застапеноста на децата 
пионери во Северна Македонија. 6,32 проценти од децата на училишна 
возраст на возраст од 10 до 17 години се деца пионери. Овој процент 
останува сличен и во урбаните и во руралните области и кај половите, без 
значајни разлики меѓу групите. Децата Албанци, Роми и децата од групата 
други етнички заедници во поголем процент го завршуваат највисокото 
ниво на образование во рамки на домаќинството. Дополнително, 
децата пионери се позастапени во домаќинствата со повеќе од две деца. 
Конечно, 5,32 проценти од повеќедимензионално сиромашните деца се 
деца пионери, кои можат да се извлечат себеси и своето домаќинство од 
сиромаштија.
Во последниот дел од оваа секција, претставена е регресивна анализа 
на напречен пресек за да се откријат важните фактори на ризик за 
повеќедимензионалната детска сиромаштија во Северна Македонија. 
Процентот на сиромашни деца (H)   и приспособениот процент сиромашни 
деца (M_0) за секоја возрасна група се земени како зависни променливи. 
Независните променливи ги вклучуваат карактеристиките и на децата, на 
родителите и на домаќинствата, како што се возраста и полот на децата, 
урбаната / рурална област на живеење, возраста, полот и етничката 
припадност на носителот на домаќинството, образованието на родителот, 
големината на домаќинството, бројот на деца во домаќинството, 
состојбата на попреченост на старателот, оценката за богатство, вештачка 
променлива за дете пионер и вештачки променливи за регион. Природата 
на зависната променлива диктира каков метод ќе се користи. За процентот 
на сиромашни деца што претставува бинарна променлива се користат 
логит регресии, додека за приспособениот процент сиромашни деца што 
претставува непрекината променлива со вредност во опсег од 0 до 1, се 
користат тобит модели со две граници. 21

21 Логит и Тобит моделите се употребени доколку има ограничена зависна променлива, кога 
оптимизирачкото однесување води до одговор на corner solution. За оценување на Логит и Тобит 
моделите се употребени методи на максимум веројатност. За повеќе детали, видете Wooldridge 
(2019).

Табела 13: Логистички и Тобит регресии врз мерите на ИПС (за k≥25%)
Модел Логит Тобит Логит Тобит Логит Тобит

Зависна пром. H0-4 M0  0-4 H5-17 M0 5-17 H5-17 M0 5-17
       

Возраст на детето 0.167 0.022 0.061 0.006 -0.251* -0.027*
Момче (реф. девојче) 0.336 0.061 0.291 0.011 0.298 -0.022
Урбана средина (реф. 
рурална) -0.337 -0.096 -0.544 -0.106 0.574 0.009

Етн. прип.: Албанец 0.025 0.010 0.302 0.024 0.901 0.107
Етн. прип.: Ром 0.866 0.226*** 0.702 0.107 1.844 0.284**
Етн. прип.: друго (реф. 
Македонец) 0.670 0.088 0.896 0.157 2.411** 0.268**

Обр. на мајката: основно 2.780*** 0.436*** 0.403 0.051 -1.366 -0.177
Обр. на мајката: средно 
(реф. високо) 1.844*** 0.280*** -0.478 -0.068 -1.434 -0.186

Обр. на таткото: основно -0.262 -0.027 1.558 0.276* 2.225 0.334**
Обр. на таткото: средно 
(реф. високо) -0.109 -0.057 0.640 0.099 1.733 0.211

# членови на 
домаќинството -0.129 -0.015 -0.155 -0.034 -0.612* -0.079***

Повеќе од 2 деца (реф. две 
или помалку деца) 1.944*** 0.210** 0.904* 0.157** 2.039* 0.240***

Старател со попреченост 
(реф. без попреченост) -0.172 0.005 1.317** 0.208** 2.955*** 0.253**

Оценка за богатството -0.992*** -0.127*** -0.918*** -0.152*** -1.997** -0.181***
Носител на домаќинството 
е машко (реф. женско) -0.221 -0.060 -1.077 -0.110 -0.920 -0.020

Возраст на носителот на 
домаќинството -0.002 0.001 -0.010 -0.002 0.013 0.001

Пионер (реф. не е пионер) -2.563* -0.368***
Регион: Вардарски 0.144 0.055 0.711 0.088 -1.719 -0.152
Регион: Источен 0.625 0.141 0.945 0.041 -0.617 -0.159
Регион: Југозападен -0.262 -0.080 -0.938 -0.211* -1.914 -0.186
Регион: Југоисточен 0.815 0.091 -0.437 -0.126 -2.993 -0.266
Регион: Пелагониски -0.723 -0.098 0.411 0.058 0.263 -0.010
Регион: Полошки 0.799** 0.102 1.032* 0.159* 1.599* 0.188**
Регион: Североисточен 
(реф. Скопски) -1.366*** -0.224*** -1.059 -0.200* -4.574* -0.413***

Константа -4.712*** -0.838*** -3.874** -0.571** 0.334 0.071

Опсервации 1,431 1,431 1,249 1,249 595 595
Pseudo R-sq 0.4731 0.4861 0.4461 0.4931 0.6259 0.7088
Wald chi-sq 128.24 151.28 81.74
F-статистики  17.19  6.142  4.953

Забелешка: Референтните категории за вештачките променливи се во загради; Регресиите 
се спроведени со масивни стандардни грешки приспособени со пондери; *** p<0,01, ** p<0,05, 
* p<0,1
Пресметки на авторите

Две по две (2 зависни променливи x 2 возрасни групи) регресии беа 
спрове-дени за истото множество независни променливи и дополнителни 
две регресии за постарата возрасна група вклучувајќи вештачка 
променлива за деца пионери. Резултатите се прикажани во табела 13. 
Децата Роми, без оглед на возраста, имаат поголема веројатност да 
бидат повеќедимензионално соочени со лишување (забележете дека 
коефициентите за вештачката променлива за Ромите се значајни во M_0 
моделите, но не во H моделите, што укажува на тоа дека децата Роми имаат 
поголема веројатност да бидат поинтензивно соочени со лишувања). 
Веројатноста да се биде повеќедимензионално соочен со лишување кај 
постарите деца се зголемува ако детето припаѓа на групата други етнички 
заедници. Образованието на мајката е суштинско за децата на возраст 
од 0 до 4 години, додека образованието на таткото за возрасната група 
од 5 до 17 години. Независно од возраста на детето, ако детето живее во 
домаќинство со повеќе од две деца или во посиромашно домаќинство 
(со пониска оценка за богатството) има поголема веројатност да биде 
повеќедимензионално соочено со лишување. Интересно е тоа што 
поголемиот број членови на домаќинството или тоа да се биде дете 
пионер може да ја ублажи детската сиромаштија, особено кај постарите 
деца. Спротивно на тоа, постоењето попреченост кај еден од старателите 
може да биде голема влечна сила кон сиромаштија за постарите деца. 
Возраста на детето и носителот на домаќинството и половите разлики 
имаат ограничена важност во објаснувањето на повеќедимензионалната 
детска сиромаштија. Конечно, во поглед на регионалните разлики, децата 
што живеат во Полошкиот регион имаат поголема веројатност да бидат 
сиромашни, додека тие што живеат во Североисточниот регион имаат 
помала веројатност да бидат сиромашни, во споредба со децата што 
живеат во Скопскиот регион. 
Резимирајќи ја оваа секција, детската сиромаштија претставува сложен 
феномен и бара детална анализа. Разликите во лишувањето се јавуваат 
дури и меѓу децата во истото домаќинство. Урбаните и ромските 
домаќинства и домаќинствата со повеќе од две деца се склони кон 
нееднаквост во рамки на домаќинството во поглед на исхраната и на 
образованието, додека застапеноста на нееднаквоста во рамки на 
домаќинството во поглед на исхраната е поголема кај момчињата, а во 
поглед на образованието е поголема кај девојчињата. Регресивната 
анализа покажува дека образованието на родителите и на децата е важна 
детерминанта на детската сиромаштија и може да го отвори патот за излез 
од сиромаштијата. Покрај тоа, одредени карактеристики на домаќинството 
се важни фактори на ризик за детската сиромаштија. Домаќинствата со 
помало богатство или со повеќе од две деца имаат поголема веројатност да 
имаат дете што се соочува со повеќедимензионално лишување. Конечно, 
анализата откри важни регионални разлики за детската сиромаштија во 
Северна Македонија.

4.7. АНАЛИЗА НА ЧУВСТВИТЕЛНОСТ
Досегашната анализа беше спроведена користејќи го максимумот од 
достапните информации од истражувањето МИКС без исфрлање на 
вредностите што недостигаат и незначајните индикатори (откриени 
во анализата на валидност). Меѓутоа, присуството на опсервации што 
недостигаат и на индикатори што не се суштински за сиромаштијата може 
значително да влијае врз резултатите. Затоа беше спроведена анализа на 
чувствителност со користење три сценарија и беше направена споредба 
со резултатите од постојната верзија (која ги вклучува опсервациите 
што недостигаат). Во првиот случај беа исфрлени опсервациите што 
недостигаат, во вториот беа исфрлени незначајните индикатори во 
анализата на валидност (одложена вакцинација, немање извод од 
матичната книга на родените и психолошка агресија), а на крај беа 
исфрлени и опсервациите што недостигаат и незначајните индикатори. 

Графикон 21: Анализа на чувствителност – инциденција на 
сиромаштија (H), интензитет на сиромаштија (A) и приспособен 
процент сиромашни деца (M0) за вредност на k, која се движи од 20 % 
до 50 %

Забелешка: Големината на круговите го одразува приспособениот процент на сиромашни 
деца.

Пресметки на авторите 

Графикон 21 ја покажува инциденцијата, интензитетот на сиромаштијата 
и приспособениот процент на сиромашни деца за секој од случаите каде 
што k се движи од 20 до 50 проценти. Опсервациите што недостигаат не 
резултираат во многу различни вредности за мерите на ИПС за двете 
возрасни групи, освен тоа што има скромен пад на интензитетот на 
сиромаштијата за постарата возрасна група при повисоки вредности 

на k (40 и 50 проценти). Меѓутоа, исклучувањето на незначајните 
показатели генерира повисоки стапки на инциденција (а со тоа и повисок 
приспособен процент сиромашни деца) за помладата група, особено при 
пониски вредности на k. Ваков проблем отсуствува за постарата група 
деца. Овој резултат е очекуван бидејќи два од исфрлените индикатори 
(одложена вакцинација и немање извод од матичната книга на родените) 
се однесуваат само на помладата група деца. Инциденцијата на 
сиромаштија за помладата група достигнува максимално ниво во третиот 
случај (кога ги исфрламе и опсервациите што недостигаат и незначајните 
индикатори), додека интензитетот останува релативно стабилен при 
која било вредност на k. Очигледно, несовпаѓањата се јавуваат поради 
преостанатите индикатори во коригираните димензии (здравје и други 
социјални услуги), кои имаат поголема инциденција и добиваат поголеми 
пондери по исклучувањето на индикаторите за одложена вакцинација и 
немање извод од матичната книга на родените. 

Графикон 22: Анализа на чувствителност – цензорирани проценти 
сиромашни деца (за k≥25%)
 

Пресметки на авторите 

Покрај тоа, графикон 22 ја прикажува варијацијата на цензорираните 
проценти сиромашни деца низ сценаријата. Цензорираните проценти 
сиромашни деца за помладата група, главно, се надувуваат кога ги 
исклучуваме незначајните индикатори (и дополнително ги исфрламе 
опсервациите што недостигаат). Најголемо отстапување има кај димензијата 
други социјални услуги поради високата инциденција на индикаторот, 
како и пристапот до раното образование, што сега добива поголем 
пондер. Во рамки на постарата група, варијацијата на цензорираните 
проценти сиромашни деца е помала. Речиси сите димензии имаат пониски 
цензорирани проценти сиромашни деца, од кои образованието и љубовта 
и негата имаат поголеми падови по коригирањето за вредностите што 
недостигаат. Затоа, вклучувањето на психолошката агресија малку ја 
надувува инциденцијата на сиромаштија кај постарата група. Од друга 
страна, вклучувањето на одложената вакцинација и немањето извод од 
матичната книга на родените ги намалува мерките на ИПС за помладата 
група.  



ПРВА СТУДИЈА ЗА ПОВЕЌЕДИМЕНЗИОНАЛНАТА ДЕТСКА СИРОМАШТИЈА ВО СЕВЕРНА МАКЕДОНИЈА84

5. ЗАКЛУЧОК И ПРЕПОРАКИ 
ЗА ПОЛИТИКА 

Постојат најмалку две општи причини за решителна акција на политика за 
намалување на детската сиромаштија во Северна Македонија. Прво, секое 
дете има право да напредува во најдобри можни околности. Конвенцијата 
за правата на детето на Обединетите нации (КПД) ги поставува составните 
елементи на благосостојбата на детето, кои треба да овозможат да се 
искористат неговите способности за идниот развој. Второ, Северна 
Македонија е земја без излез на море и со ограничени природни ресурси, 
со што населението се јавува како важен двигател на економскиот пораст. 
Децата ја формираат основата на идниот развој на човечкиот капитал на 
земјата. Инвестициите во децата треба да го зголемат потенцијалот за 
пораст на економијата. 
Првиот чекор кон акција на политика за подобрување на благосостојбата на 
децата и намалување на детската сиромаштија е мерењето и разбирањето 
на детската сиромаштија. Оваа студија обезбедува опсежна анализа на 
повеќедимензионалната детска сиромаштија во Северна Македонија и 
испитува две возрасни групи: деца на возраст до 5 години и деца на возраст 
од 5 до 17 години. Студијата го користи методот на Алкире и Фостер за 
развој на два индекса на повеќедимензионална детска сиромаштија (ИПС) 
специфични за возраста преку користење секундарни податоци од МИКС 

2018/2019 година за Северна Македонија. Единечната и повеќекратната 
анализа на лишувањата ги откриваат најзастапените лишувања кај децата 
во Северна Македонија, како и групите деца што најмногу се соочуваат 
со лишувања, додека регресивната анализа ги детектира најважните 
фактори на ризик за повеќедимензионалната детска сиромаштија во 
Северна Македонија. Табела 14 ги резимира клучните наоди и препораки 
за политика.

Студијата ги дава следниве општи клучни наоди:

• Постојат значителни разлики меѓу возрасните групи. При повисоки 
нивоа на интензитет, децата на возраст помала од 5 години се 
соочуваат со поголема инциденција на сиромаштија, додека 
постарите деца се склони кон поинтензивна сиромаштија;

• Урбаните, ромските и најсиромашните домаќинства и 
домаќинствата, чијшто носител има пониско ниво на образование, 
придонесуваат најмногу за повеќедимензионалната сиромаштија;

• Детската сиромаштија во руралните средини бара многу поширок 
пристап што ќе зафати неколку димензии, додека детската 
сиромаштија во урбаните средини би можела значително да се 
намали преку соочување со лишувањата во поглед на образованието 
и на материјалната состојба;

• Нема значителни полови разлики;

• Децата Роми, без разлика на нивната возраст, во голема мера 
се соочуваат со лишувања. Најмалку секое трето дете Ромче е 
повеќедимензионално сиромашно;

• Четири региони имаат значително поголема инциденција на 
сиромаштија: Југоисточниот, Источниот, Скопскиот и Полошкиот, 
од кои првите два имаат најголема инциденција, без оглед на 
возрасната група на децата;

• Урбаните и ромските домаќинства и домаќинствата со повеќе од 
две деца се склони кон нееднаквост во рамки на домаќинството во 
поглед на исхраната и на образованието;

• Образованието на родителите и на децата се важни детерминанти 
на детската сиромаштија и може да го отворат патот за излез од 
сиромаштијата.

Врз основа на целта на студијата и општите клучни наоди, формулирани 
се следниве општи препораки за политика:

• Институционализација на мерењето на повеќедимензионал-ната 
детска сиромаштија  – вградувањето   на пресметката на детските 
ИПС во кошницата на суштински мери на сиромаштија во Северна 
Македонија, на редовна основа, треба да обезбеди донесување 
одлуки според информациите од страна на владата, мониторинг 
на динамиката на повеќедимезионалната детска сиромаштија и 
евалуација на соодветните владини програми (социјална заштита, 
образование, здравје, насилство и дискриминација итн.);

• Експлицитно вклучување на индикаторите на детската 
сиромаштија и на лишувањата во Националната стратегија 
за намалување на сиромаштијата и социјалната исклученост 
и во други тематски соодветни стратегии – вклучувањето на 
индикаторите на детска сиромаштија, кои го сочинуваат детскиот 
ИПС, во националните стратегии треба да овозможи координација 
на разни институции и да го зголеми отчетот на носителите на 
политика за остварување на посакуваните цели кон намалување на 
детската сиромаштија;

• Да се даде приоритет на политиката и на плановите за соочување 
со нееднаквостите за да им се помогне на најранливите деца 
(како што се децата Роми)  – соочувањето со етничките, урбаните 
/ руралните, регионалните нееднаквости и со нееднаквостите во 
рамки на домаќинството преку соодветни буџетски распределби, 
притоа осврнувајќи се на детските ИПС преку давање приоритет на 
најзагрозените групи;

• Дизајнирање интегрирана нега за секое дете (регистрација 
и мониторинг) – да се конструира институционален систем за 
евидентирање и за мониторинг во кој секое дете е регистрирано и 
се обезбедени низа услуги (на пример, регистарски број, покритие 
за здравствено осигурување, програма за вакцинација, мониторинг 
на исхраната, образовни достигнувања, пристап до услуги итн.);

• Да се реформира образовниот систем за да му се овозможи на 
секое дете да развие соодветни вештини во текот на образовниот 
процес, со што ќе се намали меѓугенерациското пренесување на 
сиромаштијата – инвестирањето во безбедноста и во инклузивно 
предучилишно и училишно образование треба да помогне во 
развојот на вештините и да даде долгорочни резултати.

Карактеристиката на методот на Алкире и Фостер на разградливост по 
подгрупи и димензии на повеќедимензионалната детска сиромаштија 
овозможи да се идентификуваат најзначајните фактори што придонесуваат 
за детската сиромаштија во Северна Македонија. Во прилог се клучните 
наоди специфични за димензиите:

• Образование: Лишувањата во димензијата образование се меѓу 
првите 3 фактори што придонесуваат за повеќедимензионалната 
сиромаштија кај децата на возраст од 5 до 17 години, кои се 
најзастапени во урбаните средини и кај ромското население, со 
значајни регионални разлики. 

• Материјална состојба: Материјалното лишување е број 1 фактор 
што придонесува за повеќедимензионалната детска сиромаштија 
при повисоки нивоа на интензитет за двете возрасни групи. Тоа 
е типично за децата Роми и за децата што живеат во урбаните 
средини, како и во Источниот и во Југоисточниот регион.

• Љубов и нега: Недостигот од љубов и нега е меѓу првите 2 фактора 
што придонесуваат за повеќедимензионалната сиромаштија кај 
децата на возраст од 5 до 17 години, а е најзастапен кај ромското 
население и во урбаните средини. 

• Безбедност: Влошувањето на безбедноста на децата се јавува 
како втор фактор што најмногу придонесува за вкупната 
повеќедимензионална детска сиромаштија; меѓутоа ја губи 
важноста при повисоки нивоа на интензитет. 

• Рекреација: Лишувањето во димензијата рекреација е број 1 
фактор што придонесува за вкупната повеќедимензионална детска 
сиромаштија при пониски нивоа на интензитет, без значителни 
разлики меѓу групите.

• Исхрана: Недоволната исхранетост е меѓу првите 2 фактора што 
придонесуваат за повеќедимензионалната детска сиромаштија 
во Скопскиот регион. 14 проценти од децата Роми се соочуваат со 
лишување во оваа димензија и се повеќедимензионално сиромашни.

• Здравје: Го зазема второто место како фактор што придонесува за 
повеќедимензионалната сиромаштија кај децата на возраст од 5 до 
17 години и кај децата Албанци. Полошкиот регион е во голема мера 
соочен со лишување во оваа димензија за децата на возраст од 0 до 
4 години.

• Домување: Лошите услови на домување и проблемите со 
пренаселеност се типични за руралните домаќинства; меѓутоа тие 
умерено придонесуваат за вкупната повеќедимензионална детска 
сиромаштија, без значителни разлики меѓу групите.

• Информации: Го зазема второто место како фактор што 
придонесува за повеќедимензионалната сиромаштија кај децата 
на возраст од 0 до 4 години ако интензитетот е повисок од 35 
проценти. Единечната анализа на лишувањата покажува дека во 
оваа димензија доминираат лишувањата поврзани со интернетот.

• Други социјални услуги: Ограничениот пристап до социјалните 
услуги има помала важност за детската сиромаштија во Северна 
Македонија, меѓутоа анализата на чувствителност и единечната 
анализа на лишувањата покажуваат дека распространетоста на 
ограничениот пристап до предучилишни образовни установи може 
да ја зголеми повеќедимензионалната детска сиромаштија.

Клучните наоди специфични за димензиите ги упатуваат авторите да ги 
препорачаат следниве акции на политика специфични за димензиите:

• Образование: 

• Додаток за посетување училиште за децата Роми  – потребни 
се одредени приспособувања во рамки на постојниот додаток за 
образование, кој треба да овозможи олабавени критериуми за 
подобност и поголем износ за децата Роми;

• Ваучер за образовни услуги за децата со слаби вештини  – 
потребни се дополнителни образовни услуги за децата со слаби 
вештини обезбедени од даватели на услуги со сертификат;

• Бесплатна дополнителна настава во училиштата  –  да се 
понуди дополнителна настава за развивање на вештините за 
математика и за читање во рамки на училиштата;

• Интегрирана психолошка и образовна поддршка за децата со 
слаби вештини во училиштата  – преку дизајнирање безбедни 
места во рамки на училиштата, вклучително распределување и 
приспособување простории, обезбедување опрема, туторство и 
психолошка поддршка за учениците. 22

22Детали за предложената мерка (стр.26): тука

• Материјална состојба: 

• Дизајнирање аранжмани за микрофинансирање поддржани од 
владата  – грантови за деца или евтини и флексибилни опции за 
кредитирање треба да им бидат достапни на домаќинства што 
се соочени со најголемо материјално лишување;

• Поттикнување на филантропијата и на активностите на 
приватниот сектор  (на пример, стимулативни парични ваучери 
за вработени лица со деца, како дополнување на нивната плата).

• Љубов и нега: 

• Дизајнирање програма за родителство и промовирање добро 
родителство – развивањето модел за родителство во раното 
детство треба да ги опреми родителите со вештини за ефективно 
да го поддржат развојот на децата, додека дигиталното 
рекламирање за поттикнување на родителите да разговараат, 
пеат и да играат со своите мали деца треба да ја подобри 
благосостојбата на децата;

• Домашни посети за загрозените домаќинства и за 
домаќинствата со еден родител од страна на обучен надзор – 
стручни лица за поддршка на развојот во раното детство, кои би 
им помагале на родителите во сиромашните домаќинства да им 
ја обезбедат потребната нега на своите деца.

• Безбедност:  

• Да се засили законодавството за заштита на децата во поглед 
на насилството врз децата и да се изградат капацитети за 
идентификување и одговор на случаи на насилство;

• Едукативни кампањи за зголемување на свеста за добро 
родителство – кампања за родителство на УНИЦЕФ;

• Засилување на истражувањето и на податоците за мониторинг 
на степенот на насилство во раното детство.

• Рекреација: 

• Да се создадат урбани средини погодни за децата –развој 
на градски места каде што најмалите деца би имале топла и 
респонзивна интеракција со возрасни што даваат љубов и 
безбедна средина.

• Исхрана:  

• Бесплатни училишни оброци за сиромашните деца и за децата 
Роми;

• Ваучери за храна за децата Роми;

• Дизајнирање програма за здрава тежина (информирање, 
откривање и интервенција) – програмата треба да им дава 
информации на родителите за здравата исхрана на секоја 
возраст од животот на нивното дете, да овозможи откривање 
недоволно исхранети деца и да дизајнира интервенции за 
подобрување на нутритивниот профил.

• Здравје: 

• Насочено покритие за здравствено осигурување – бележење 
и интегрирање на децата без здравствено осигурување во 
системот;

• Домување: 

• Обезбедување надомест за домување за пренаселените 
сиромашни домаќинства;

• Субвенционирање куќи за сиромашните домаќинства.

• Информации: 

• Ваучери за бесплатен интернет-пакет за домаќинства и деца 
што се соочени со лишување;

• Поттикнување на филантропијата и на активностите на 
приватниот сектор.

• Други социјални услуги: 

• Интензивирање на инвестициските напори за градинките, 
особено во руралните области;

• Создавање простор за предучилишно образование во 
училиштата, особено во руралните области;

• Доследно и универзално спроведување на заложбите за политика 
од страна на Владата за обезбедување бесплатно предучилишно 
образование за децата Роми. 



Табела 14: Клучни наоди и препораки за политиките
Димензија Индикатор Специфични клучни наоди Специфични препораки за 

политиката Општи клучни наоди Општи препораки за политиката 

Слобода од експлоатација

Домашни задолженија - Многу ограничено (во просек 1,13 
процент од децата се соочуваат со 
лишување во оваа димензија и се 
повеќедимензионално сиромашни).

- Значајни разлики меѓу возрасните 
групи (при повисоки нивоа на 
интензитет, децата на возраст од 0 
до 4 години се соочуваат со поголема 
инциденција на сиромаштија, 
додека постарите деца се склони кон 
поинтензивна сиромаштија);

- Урбаните, ромските и материјално 
најсиромашните домаќинства и 
домаќинствата, чијшто носител 
има пониско ниво на образование, 
придонесуваат најмногу за 
повеќедимензионалната 
сиромаштија;

- Руралната детска сиромаштија 
бара многу поширок пристап што ќе 
засегне неколку димензии, додека 
урбаната детска сиромаштија би 
можела значително да се намали 
преку соочување со лишувањата 
во поглед на образованието и на 
материјалната состојба;

- Нема значајни полови разлики;

- Децата Роми се во голема мера 
соочени со лишување без оглед на 
нивната возраст (најмалку секое трето 
дете Ромче е повеќедимензионално 
сиромашно);

- Четири региони со значително 
поголема инциденција на 
сиромаштија: Југоисточниот, 
Источниот, Скопскиот и Полошкиот 
регион, од кои првите два имаат 
најголема инциденција независно од 
возрасната група на децата;

Институционализација на мерењето 
на повеќедимензионалната детска 
сиромаштија како дел од акциите на 
политика;

- Експлицитно да се вклучат 
индикаторите на детската 
сиромаштија и лишувањата во 
Националната стратегија за 
намалување на сиромаштијата и 
социјалната исклученост и во други 
тематски соодветни стратегии;

- Да се даде приоритет на политиката 
и на плановите за соочување со 
нееднаквоста за да им се помогне 
на најранливите деца (како што се 
децата Роми);

- Да се дизајнира интегрирана 
нега за секое дете (регистрација и 
мониторинг);

- Да се реформира образовниот 
систем за да му овозможи на секое 
дете да го заврши соодветното ниво 
образование, со што ќе се намали 
меѓугенерациското пренесување на 
сиромаштијата 

Работа за пари

Образование

Непосетување училиште - Меѓу првите 3 фактори што 
придонесуваат за вкупната 
повеќедимензионална детска 
сиромаштија; Типично за 
урбаните средини; Секое 
трето дете Ромче  е соочено со 
лишување во дим. образование и е 
повеќедимензионално сиромашно;
- Првите 3 региони соочени со 
лишување во оваа димензија 
се: Источниот, Југоисточниот и 
Скопскиот.

- Додаток за посетување училиште за 
децата Роми;
- Ваучер за образовни услуги за 
децата со слаби вештини;
- Бесплатна дополнителна настава во 
училиштата;
- Интегрирана психолошка и 
образовна поддршка за децата со 
слаби вештини во училиштата

Нема книги

Вештини за читање и математика

Одделение за возраста

Здравје

Нема покритие за здравствено 
осигурување 

- Умерено значење гледано вкупно;
- Го зазема второто место како 
фактор што придонесува за 
повеќедимензионалната сиромаштија 
кај децата на возраст од 5 до 17 
години и кај Албанците;
- Полошкиот регион е во голема 
мера се соочува со лишување во 
оваа димензија за децата на возраст 
помала од 5 години.

- Насочено покритие за здравствено 
осигурување

Одложена вакцинација на децата 

Домување

Пренаселеност
- Умерено значење гледано вкупно;
- Типично за руралните деца, особено 
кај возрасната група помала од 
5 години; во просек 3 проценти 
од децата што се соочуваат со 
лишување во оваа димензија се 
повеќедимензионално сиромашни; 
без значителни разлики меѓу групите.

- Обезбедување надомест за 
домување за пренаселените 
сиромашни домаќинства;
- Субвенционирање куќи за 
сиромашните Квалитет на живеалиштето

Информации

Интернет

- Умерено значење гледано вкупно;
- Придонесува повеќе при повисок 
интензитет на сиромаштија;
- Го зазема второто место како 
фактор што придонесува за 
повеќедимензионалната сиромаштија 
кај децата на возраст помала од 5 
години ако интензитетот е повисок од 
35 проценти.

- Ваучери за бесплатен интернет-
пакет за домаќинства и деца што се 
соочуваат со лишување;
- Поттикнување на филантропијата 
и на активностите на приватниот 
сектор Мобилен телефон

Материјална состојба Материјално лишување

- Број еден фактор што придонесува 
за вкупната повеќедимензионална 
детска сиромаштија при повисоки 
нивоа на интензитет;
- Типично за урбаните деца и з децата 
Роми;
- Југоисточниот и Источниот регион 
во голема мера се соочуваат со 
лишување во оваа димензија во 
поглед на децата на возраст помала 
од 5 години

- Дизајнирање аранжмани за 
микрофинансирање поддржани од 
владата 
- Поттикнување на филантропијата 
и на активностите на приватниот 
сектор



Вода и санитарни услови 

Санитарни услови
- Ограничено значење (во просек 
2,45 проценти и 1,87 проценти 
од децата на возраст од 0 до 4 и 
од 5 до 17 години се соочуваат со 
лишување во оваа димензија и се 
повеќедимензионално сиромашни, 
соодветно);
- Типично за руралните деца 

 Урбаните и ромските домаќинства 
и домаќинствата со повеќе од две 
деца се склони кон нееднаквост во 
рамки на домаќинството во поглед на 
исхраната и на образованието;

- Образованието на родителите и 
на децата е важна детерминанта 
на детската сиромаштија и може 
да го отвори патот за излез од 
сиромаштијата 

Вода

Рекреација

Нема книги - Број еден фактор што придонесува 
за вкупната повеќедимензионална 
детска сиромаштија при пониски 
нивоа на интензитет; без значителни 
разлики меѓу групите 

- Создавање урбани средини погодни 
за децата 

Нема играчки  / предмети

Љубов и нега

Без мајка / татко
- Меѓу првите 2 фактора што 
придонесуваат за вкупната 
повеќедимензионална детска 
сиромаштија кај децата на возраст од 
5 до 17 години;
- Типично за урбаните деца и за 
децата Роми 

- Дизајнирање програма за 
родителство и промовирање добро 
родителство;
- Домашна посета од обучени 
надзорници Рана стимулација

Исхрана

Хранење
- Умерено значење гледано вкупно;
- Меѓу првите 2 фактора 
што придонесуваат за 
повеќедимензионалната сиромаштија 
во Скопскиот регион;
- 14 проценти од децата Роми се 
соочуваат со лишување во оваа 
димензија и се повеќедимензионално 
сиромашни 

- Бесплатни училишни оброци за 
сиромашните деца и за децата Роми;
- Ваучери за храна за децата Роми;
- Дизајнирање програма за здрава 
тежина (информирање, откривање и 
интервенција)

Доење

Недоволна исхранетост

Безбедност

Запоставување

- Меѓу првите 2 фактора што 
придонесуваат за вкупната 
повеќедимензионална детска 
сиромаштија, меѓутоа губи на 
значење при повисоки нивоа на 
интензитет;

- Засилување на законодавството за 
заштита на децата;
- Едукативни кампањи за зголемување 
на свеста за добро родителство 
- Засилување на истражувањето и 
на податоците за мониторинг на 
степенот на насилство во раното 
детство 

Физичко казнување

Психолошка агресија

Други социјални услуги 

Образование во раното детство 

- Ограничено значење (во просек 
2,5 проценти од децата на возраст 
од 0 до 4 години се соочуваат со 
лишување во оваа димензија и се 
повеќедимензионално сиромашни);
- Типично во руралните области;
- Источниот и Југоисточниот регион 
во голема мера се соочуваат со 
лишување во оваа димензија

- Интензивирање на инвестициските 
напори за детски градинки, особено 
во руралните средини;
- Создавање простор за 
предучилишно образование во 
училиштата, особено во руралните 
области;
- Бесплатен пристап до градинките за 
децата Роми 

Без извод од матичната книга на 
родените 

